
ЖУРНАЛИСТИК СУРИШТИРУВ

...Биз учун инвестиция – фақатгина молиявий манба эмас. Бу – технология, билим, малакали ...Биз учун инвестиция – фақатгина молиявий манба эмас. Бу – технология, билим, малакали 
кадрлар, халқаро ишлаб чиқариш занжирига қўшилиш, яъни, ҳақиқий тараққиёт демакдир.кадрлар, халқаро ишлаб чиқариш занжирига қўшилиш, яъни, ҳақиқий тараққиёт демакдир.

Шавкат  МИРЗИЁЕВШавкат  МИРЗИЁЕВ

Сўнгги йилларда Тошкент 
шаҳри кўчалари, каттаю кичик 
кўнгилочар масканлар, овқат-
ланиш, аҳолига хизмат кўр-
сатиш шохобчалари ён-атро-
фидаги автотураргоҳда ма-
шиналарни тартибга солиб 
турганларга кўзимиз тушади. 
Шу хизмати эвазига уларга 
ҳақ бериб кетамиз. Баъзида 
саховатимиз жўшиб, кўпроқ 
атаб ҳам юборамиз. Айримлар 
уларга бераётган пулини тас-
вирга олиб, ижтимоий тармоқ-
ларга жойлайди. Савоб, ҳадя, 
садақа қиляпман, деб ўзи ом-
мага кўрсатади.

Улар эса жим, айримлари 
мийиғида кулиб ҳам қўяди. Бу 
табассумни кўрсатилаётган ил-
тифотга миннатдорлик деб қа-
бул қиласизми ё “бопладим” 
деган истеҳзо сифатидами, бу 
ўзингизга ҳавола. Улар ўрни 
келганда ноиложлик қилиб, ай-
рим ҳолларда ўзини тушунма-
ганликка солиб, “соқов”га ай-
ланиб, айрим вақтларда важо-
ҳатини кўрсатиб пулини олади. 
Нима қилса ҳам ўша ердан тў-
ловсиз чиқиб кетолмайсиз.

ДАРЁДИЛ УСТОЗ 
“...Камтарин, мулойим, ши-

ринсўз, самимиятли бўлиш 
ҳам Аллоҳдан берилган неъ-
мат. Дарёдил қалб соҳиби бў-
лиш саодатдир. Ўткир акани 
ҳеч иккиланмай ана шундай  
фазилатли инсон дея оламан. 
Ўттиз йилча яқиндан билиб-

манки, бирор маротаба жаҳл 
қилиб қўпол сўзлаганини кўр-
мадим. Иш фаолиятида ҳам, 
ўзаро суҳбатларда ҳам беҳаё 
сўзларни ишлатганини эшит-
мадик. Маданиятда, маъна-
виятда ҳам у кишидан ҳаётий 
дарс олдик. Ҳатто асаблари 
бўшроқ ходимлар баъзида 
қаттиқ оҳангда устоз билан 
тортишиб қолган чоғларда 
ҳам уларга ёмон гапирмаган, 
вазминлик билан масалага 
ойдинлик киритган...”

ЎЗБЕКИСТОН РЕСПУБЛИКАСИ ПРЕЗИДЕНТИ 
ШАВКАТ МИРЗИЁЕВНИНГ ТЎРТИНЧИ ТОШКЕНТ 
ХАЛҚАРО ИНВЕСТИЦИЯ ФОРУМИДАГИ НУТҚИ

Ҳурматли форум иштирокчилари!
Хонимлар ва жаноблар!
Азиз меҳмонлар!
Аввало, сизларни – ҳамкор давлатларимиз-

нинг юқори мартабали вакиллари, халқаро таш-
килотлар раҳбарлари, бизнес оламининг йирик 
намояндаларини тўртинчи Тошкент халқаро ин-
вестиция форумида чин қалбимдан самимий қут-
лайман.

Тадбиримизда қатнашаётган Болгария Пре-
зиденти Румен Радев Жаноби Олийлари, Сло-
вакия Бош вазири Роберт Фицо Жаноби Олий-
лари, Қозоғистон Бош вазири Ўлжас Бекте-
нов Жаноби Олийлари, Қирғизистон Ҳукумати 
раиси Адилбек Қосималиев Жаноби Олий-
лари, Тожикистон Бош вазири Коҳир Расулзода 
Жаноби Олийлари, Озарбайжон Бош вазири 
Али Асадов Жаноби Олийлари, Россия Фе-
дерацияси Ҳукумати раиси ўринбосари Алек-
сандр Новак Жаноблари, Туркманистон Вазир-
лар Маҳкамаси раиси ўринбосари Нокергули 
Атагулиев Жанобларини кўриб турганимдан 
ғоят хурсандман.

Шунингдек, Россия, Хитой, Америка Қўшма 
Штатлари, араб давлатлари ҳамда Европа, Осиё 
ва Африка минтақаларидан келган нуфузли де-
легацияларни ҳам чин дилдан қутлайман.

Биз билан яқиндан ҳамкорлик қилаётган мо-
лиявий институтлар раҳбарлари – Европа тик-
ланиш ва тараққиёт банки президенти Одиль 
Рено-Бассо хоним ва Янги ривожланиш банки 
президенти Дилма Русеф хонимга алоҳида мин-
натдорлик изҳор этаман.

Бугунги форумда 7,5 мингдан ортиқ делегат, 
жумладан, 100 га яқин давлатдан салкам 3 минг 
нафар хорижий меҳмон иштирок этмоқда. Биз 
буни, авваламбор, мамлакатимизга бўлган ҳур-
мат, ўзаро ишонч ва яқин ҳамкорликнинг чина-
кам ифодаси сифатида қабул қиламиз.

Ўзбекистон заминига хуш келибсиз, қадрли 
дўстлар!

Ҳурматли анжуман иштирокчилари!
Бугунги дунё катта синовларни бошидан ке-

чирмоқда. Глобал хавфсизлик ва барқарор ри-
вожланишга жиддий таҳдидлар тобора кучай-
моқда, геосиёсий жараёнлар кўз ўнгимизда шид-
дат билан ўзгармоқда.

Жаҳонда қуролланиш пойгаси яна авж ол-
моқда. Йирик мамлакатларнинг ҳарбий хара-
жатлари 2010 йилга нисбатан бир ярим баробар 
ортиб, 2,5 триллион долларга етди. Иқтисодий 
инқироз асоратлари, молиявий ресурслар тақ-
чиллиги туфайли жаҳон ялпи ички маҳсулоти-
нинг ўсиш суръатлари эса кетма-кет уч йил даво-
мида пасаймоқда.

Минг афсуски, халқаро ҳуқуқ нормалари ва 
дипломатия кучи заифлашмоқда. Энг ачинар-
лиси, инсоният учун энг долзарб муаммолар – 
озиқ-овқат хавфсизлиги, камбағаллик, иқлим ўз-
гаришлари каби масалаларга эътибор камай-
моқда. Дунёда тинчлик, адолат ва инсон қадрига 
бўлган умумий ишончни тиклаш ҳар қачонгидан 
ҳам муҳим.

Биз Украина билан боғлиқ вазиятни фақат 
дипломатик йўллар билан ҳал этиш зарур, деб 
ҳисоблаймиз ва Истанбулда бўлиб ўтаётган тўғ-
ридан-тўғри музокараларни олқишлаймиз.

Шу билан бирга, кўпдан буён чўзилаётган 
Ғазо фожиасига эътиборингизни қаратмоқчиман. 
XXI асрда кўз ўнгимизда кўплаб бегуноҳ инсон-
ларнинг нобуд бўлаётганини ҳеч нима билан оқ-
лаб бўлмайди. Бу муаммонинг ягона ечими – ни-
зони халқаро ҳуқуқ меъёрлари ва қабул қилинган 
резолюциялар асосида адолатли ҳал қилишдир. 
Фаластин халқи ўз мустақил давлатига эга бў-
лишга ҳақлидир.

Глобал кун тартибидаги яна бир масала – 
бу қўшни Афғонистоннинг тинч ва барқарор ри-

вожланишига кўмаклашишдан иборат. Бу дав-
латнинг амалдаги ҳукумати билан халқаро май-
донда конструктив мулоқот олиб бориш, унинг 
яккаланиб қолишига йўл қўймаслик ҳар қачонги-
дан ҳам муҳим. Зеро, мазкур мамлакатдаги осо-
йишталик ва иқтисодий ривожланиш ён-атроф-
даги барча минтақаларнинг узоқ муддатли тарақ-
қиёти учун зарур омилдир.

Мен ҳозир таъкидлаб ўтган муаммолар бўйича 
барча шерик давлатларимизни очиқ ва кенг кў-
ламли халқаро ҳамкорликка чақирамиз. Чунки, 
форумнинг асосий мавзуси бўлган инвестиция-
лар – фақат иқтисодий тараққиётнинг эмас, 
балки тинчлик ва барқарорликнинг кафолати-
дир!

Келинг, биргаликда шундай инвестиция муҳи-
тини яратайликки, у даромад келтириш билан 
бирга, инсон қадрини улуғлайдиган, унинг 
ҳаётий манфаатларини таъминлайдиган ва 
жамият равнақига хизмат қиладиган мустаҳ-
кам пойдеворга айлансин!

Азиз меҳмонлар!
Ҳозирги қийин шароитда биз Ўзбекистонда иқ-

тисодий барқарорликни сақлаб қолишга асосий 
эътибор қаратяпмиз.

Ялпи ички маҳсулотимиз саккиз йилда 2 баро-
бар кўпайди. 2030 йилга бориб, бу кўрсаткични 
200 миллиард долларга етказишни ўз олдимизга 
мақсад қилиб қўйдик.

Ўтган йили инвестиция ҳажми 35 миллиард 
долларга, экспортимиз 27 миллиард долларга 
етгани – тўрт йилдан буён ўтказиб келинаётган 
Тошкент халқаро инвестиция форумининг ҳам 
амалий натижасидир.

Янги Ўзбекистондаги ислоҳотлар самараси 
халқаро рейтингларда ҳам ўзининг муносиб ак-
сини топмоқда. 

(Давоми 2-саҳифада).

МУЛОҲАЗА

ЭЪТИРОФ

ОНЛАЙН ТАЪЛИМ КЕРАКМИ?ОНЛАЙН ТАЪЛИМ КЕРАКМИ?
уни ким назорат қилади?уни ким назорат қилади?

Автобусда ўрта ёшли икки аёл то-
пишди-ю, атрофдагиларнинг эътибо-
рини тортиб, баланд овозда суҳбат-
лашиб кетишди. Улардан бири шун-
дай савол берди:

— Дугонажон, ўқишга кирибсиз, 
деб эшитдим. Қаерда ўқияпсиз?

Иккинчи аёл унинг гапини тасдиқ-
лади, қайсидир университетнинг но-
мини тилга олди.

— Икки кун дарсга бордим, — 
деди у оғзи қулоғида мамнун ҳолда. 
— Кейин эрим раҳбарият билан гап-
лашиб, онлайнга ўтказиб берди.

Кўкка кўтарилди Ватан байроғи,
Забт этилди буюк ғалаба тоғи.
Ўзбекистон футбол жамоасига
Насиб этди бугун эл-юрт ардоғи.

Олисдан кўринар тоғлар виқори,
Курашда синалар ботирнинг ори.
Футбол майдонида назарга тушди
Йигитнинг юрт учун кураш хумори.

Бахт қуши айланиб қўнди бўстонга,
Юрт шавкати сиғмас мингта достонга.
Ориятли халқнинг армони йўқдир,
Ғалаба муборак Ўзбекистонга!

Майдонда байроқдор ўн битта тулпор,
Осмонда бирлашган қанотли шунқор.
Бир юрт, Ягона халқ – Ватан бўлдингиз,
Ватан деб курашган йигитлар илғор!

Ҳайит ҳайитларга улашиб кетди,
Жамоли жаҳонга гул очиб кетди.
Дунёда довруқли Ўзбекистонга
Дўстларнинг табриги қалашиб кетди.

Ўғлонларим илғор сафга ярашар,
Курашда, боксда ким бор талашар?!
Элим деган ғамхўр Президентим бор,
Жаҳон аҳли ҳавас билан қарашар.

Кўнгли кенг, ўнг қўли кўксида турган,
Пок ниятли, яхши ишга қўл урган,
Курашда ифтихор завқини сурган
Ғалаба муборак Ўзбекистонга!

Қорақалпоқ тилидан 
Рустам МУСУРМОН таржимаси.

2025 йил, 6 июнь.

ФАХР
Гулистон ДАВЛЕТОВА,

Қорақалпоғистон халқ шоири

Ғалаба муборак Ғалаба муборак 
Ӯзбекистонга!Ӯзбекистонга!

5 - á.

 Америка Қўшма Штатларининг  етакчи 
оммавий ахборот воситалари футбол бў-
йича Ўзбекистон терма жамоасининг муд-
датидан аввал жаҳон чемпионати йўллан-
масини қўлга киритганини кенг ёритмоқда. 
Хусусан,  дунёга машҳур  “The New York 

Times” газетасида  “Ўзбекистон миллий 
терма жамоаси ўз тарихида илк бор жаҳон 
чемпионатига йўлланма олди” сарлавҳали 
мақола чоп этилди. 

Нашрда Ўзбекистон терма жамоаси пай-
шанба куни БАА билан 0:0 ҳисобидаги ду-

ранг  натижа  қайд этиб, тўғридан-тўғри жа-
ҳон чемпионати йўлланмасини қўлга кирит-
гани таъкидланган. “Бу натижа Ўзбекистонни 
“А” гуруҳида 2-ўринда  
мустаҳкамлади.

ÊÀÒÒÀ ÓÌÈÄËÀÐ ÎËÄÈÍÄÀ!
Футбол бўйича Ўзбекистон миллий терма жамоасининг жаҳон чемпионати йўлланмасини  

қўлга киритгани АҚШ оммавий  ахборот воситалари диққат марказида 

ёки 

(Давоми. Бошланиши 1-саҳифада).

“Иқтисодий эркинлик индекси”даги ўрни-
миз сўнгги беш йилда 48 поғонага юқори кўта-
рилди. Гарварднинг “Иқтисодиёт мураккаблиги 
индекси”даги ўрнимиз 28 поғонага яхшиланди. 
Ўтган ойда нуфузли “S&P” агентлиги Ўзбекис-
тоннинг суверен рейтинги прогнозини “барқа-
рор”дан “ижобий”га оширди.

Бугун дунё иқтисодиёти янги давр ва ўзга-
ришлар остонасида турганини барчамиз яхши 
тушунамиз. Бу эса барқарор ривожланиш йў-
лидан бораётган давлатларни қуйидаги тўртта 
йўналишда ҳамкорликда ишлашга ундамоқда.

Биринчидан, “яшил” иқтисодиёт моделига 
ўтиш.

Биз иқтисодиётимизни барқарор энергия 
ресурслари билан таъминлаш учун айнан 
“яшил” энергетикани ривожлантиришга қаттиқ 
бел боғлаганмиз.

Ўтган қисқа даврда бу соҳага қарийб 6 
миллиард доллар тўғридан-тўғри хорижий 
инвестиция кириб келди. Электр энергияси 
ишлаб чиқариш ҳажми 59 миллиарддан 82 
миллиард киловатт-соатга етди. Кейинги 
беш йилда бу кўрсаткич 120 миллиард кило-
ватт-соатдан ошиб, “яшил” энергия улуши 54 
фоизга етади.

Шунингдек, электр тармоқларини янгилашга 
ҳам 4 миллиард доллар жалб қиламиз.

Бу борада жорий йилда Самарқандда, кел-
гуси йилдан яна 8 та ҳудудда электр тармоқла-
рини хусусий шерикликка берамиз.

Бундан ташқари, илк бор “яшил” сертифи-
кат ва углерод бирликлари савдосини бошла-
дик. Шу йил глобал углерод бозорларига қў-
шилиб, “Яшил Ўзбекистон” иқлим инвестиция-
лари платформасини яратамиз.

Иккинчидан, рақамли технология ва сунъий 
интеллект иқтисодиётнинг “драйвери”га айлан-
моқда.

Мамлакатимизда шу йилнинг ўзида IT экс-
порти 1 миллиард долларга етади. 2030 йилга 
бориб, бу кўрсаткични 5 карра ошириш учун 
салоҳиятимиз ҳам, имкониятимиз ҳам етарли.

Бу ишларимиз халқаро даражада эътироф 
этилиб, Сунъий интеллектга тайёрлик бўйича 
халқаро индексда бир йилда 17 поғонага кўта-
рилдик.

Келгуси йил “Булутли технологиялар” мил-
лий платформаси ишга тушади. Яқин беш 
йилда хусусий инвесторлар билан бирга қув-
вати 500 мегаваттдан зиёд 20 та “дата марказ” 
барпо этамиз.

Шунингдек, бой тарихимиз, азалий қадрият-
ларимиз ҳамда янги креатив ғояларни мужас-
сам этган сунъий интеллектнинг миллий мо-
делини ишлаб чиқамиз. Бу тизим самарадор-
лигини таъминлаш учун “Бир миллион сунъий 
интеллект етакчилари” лойиҳасини бошладик.

Ишончим комил, сизлар билан биргаликда 
Ўзбекистонни нуфузли IT ва Fintech хабига ай-
лантирамиз.

Учинчидан, бугунги шароитда молиявий ти-
зим ва технологиялар кескин ўзгармоқда.

Биз яқинда Халқаро валюта жамғармаси ва 
Жаҳон банки билан бирга Ўзбекистон молия 
секторини илк бор комплекс баҳолашдан ўт-
каздик. Улар банк, молия, суғурта, капитал бо-
зоридаги ислоҳотларимизни тўлиқ қўллаб-қув-
ватлади.

Бу соҳаларни кейинги ривожланиш босқи-
чига олиб чиқиш мақсадида Ўзбекистонда Мо-
лиявий барқарорлик кенгаши ташкил этилади, 
Марказий банкда киберхавфсизлик ва молия-
вий технологиялар платформалари ишга ту-
ширилади.

Суғурта тизимида ҳам катта ислоҳотларни 
бошладик. Миллий қайта суғурталаш компа-
нияси ва Глобал қайта суғурталаш рақамли 
платформаси ташкил этилди.

Стартаплар учун муқобил молиявий инстру-
мент – венчурлар бизда тез ривожланиб бор-
япти. Мисол учун, ўтган йили 2 та стартап ком-
паниямизнинг қиймати илк бор 1 миллиард 
доллардан ошди. Бундай компанияларни ал-
батта кўпайтирамиз.

Шу боис “Муқобил инвестиция жамғарма-
лари тўғрисида”ги қонун лойиҳаси ишлаб чи-
қилди. Келгуси беш йилда венчур ва бошқа му-
қобил сармоялар ҳажмини 1 миллиард дол-
ларга олиб чиқамиз.

Яна бир йўналиш. “Тўртинчи саноат инқи-
лоби” “технологик минераллар”га талабни бир 
неча карра кўпайтирмоқда.

Ўзбекистонда вольфрам, молибден, маг-
ний, литий, графит, ванадий, титан ва бошқа 
минералларнинг катта захираси аниқланган. 

Умуман, ер ости бойликларимизнинг сало-
ҳияти 3 триллион долларга баҳоланмоқда.

Минтақамизнинг минераллардан юқори қў-
шилган қийматли маҳсулотлар ишлаб чиқа-
риш “хаби”га айланиши учун барча имконият-
лар мавжуд. Бу борада Тошкент ва Самарқанд 
вилоятларида “Келажак металлари технопар-
ки”ни бунёд этмоқдамиз.

Шу ўринда бир ташаббусни илгари сурмоқ-
чиман: бу соҳада геология-қидирув ишларидан 
бошлаб, тайёр маҳсулот занжирини йўлга қўй-
ган инвесторларга ўн йил давомида рента со-
лиғи қайтариб берилади.

Ишончим комил, сизлар билан узоқ муд-
датли самарали алоқаларимиз айтиб ўтилган 
барча йўналишларда ўзаро манфаатли бизнес 
ҳамкорликка айланади.

Ҳурматли инвесторлар!
Биз “Янги Ўзбекистон – инвестициялар 

учун катта имкониятлар мамлакати” деган 
тамойилни амалий натижаларга айлантириш 
мақсадида барча чораларни кўряпмиз.

Энг аввало, бир нарсага эътиборингизни 
қаратмоқчиман: глобал ишлаб чиқариш 
занжирларида ҳар бир давлат учун тенг ша-
роитни таъминлайдиган ишончли қоидалар 
бўлиши шарт ва зарур.

Ҳеч шубҳасиз, бу борада Жаҳон савдо таш-
килотининг алоҳида ўрни бор. Шу боис, кел-
гуси йилда ушбу Ташкилотнинг аъзосига айла-
ниш бўйича олдимизга мақсад қўйганмиз ва бу 
борада ҳамкорларимиз билан фаол ишлаяп-
миз. Бунинг учун ўнлаб қонун, юзлаб стандарт-
ларни халқаро талабларга мослаштирдик ва 
бу ишларни шу йил тўлиқ якунига етказамиз.

Иккинчидан, мамлакатимизда хорижий 
сармоядорларга янада қулай муҳит яратиш 
учун маҳаллий компаниялар билан бир хил 
шароитларни кафолатловчи “миллий режим” 
жорий қилинади, давлат органлари билан му-
носабатга киришишда “ягона дарча” тамойили 
татбиқ этилиши белгиланди, инвестиция фао-
лиятини ортиқча текширувлардан кафолатли 
ҳимоялаш тизими яратилади.

Булар орқали 2030 йилга бориб, Ўзбекис-
тоннинг кредит рейтингини “инвестицион” да-
ражага олиб чиқишни мақсад қилиб қўйганмиз.

Учинчидан, биз давлат компанияларини 
хусусийлаштиришда уларни юртимиз фа-

ровонлигига хизмат қилувчи йирик актив-
ларга айлантириш йўлини танлаганмиз.

Шу боис, 18 та йирик компания ва банклар-
даги қарийб 2 миллиард долларлик давлат 
улушини ўзида бирлаштирган “Миллий инвес-
тиция жамғармаси” ташкил этилди. Жамғарма 
бошқарувига нуфузли “Franklin Templeton” ком-
панияси жалб қилинди. Келгуси йилнинг ўзида 
жамғарманинг акциялар пакети халқаро IPO га 
чиқарилади.

Шунингдек, профессионал консультантлар 
жалб қилиниб, икки йилда 29 та йирик давлат 
компанияси хусусийлаштирилади.

Тўртинчидан, биз транспорт ва логис-
тика соҳасини иқтисодиётимизнинг қон то-
мири сифатида кўрамиз.

Шу боис, бу соҳага ҳам хусусий капитални 
фаол жалб қилмоқдамиз. Биргина мисол, Са-
марқанд, Наманган, Бухоро ва Урганч халқаро 
аэропортлари давлат-хусусий шериклик асо-
сида салоҳиятли инвесторлар бошқарувига 
берилди.

Урганч аэропорти бошқарувига дунёнинг 
етакчи “Инчон” компанияси жалб қилинди. Кел-
гуси йилда Нукус, Термиз, Фарғона, Навоий аэ-
ропортлари бўйича ҳам тендерлар ўтказамиз.

Яна бир муҳим йўналиш – пойтахтимизда 
яшаб ва ишлаётган аҳоли сони 5 миллиондан 
ошди. Шу боис, 2 миллион аҳолига мўлжал-
ланган “Янги Тошкент” шаҳрини барпо этиб, 
пойтахтни мегаполисга айлантирамиз.

Бу ерда йилига 20 миллион йўловчига хиз-
мат кўрсатиш имкониятига эга аэропорт, темир 
йўл ва автомобиль транспортини қамраб ол-
ган “мультимодал хаб” қурилади. Йирик савдо 
комплекслари ва молия марказлари қад кўта-
ради.

Ушбу мега лойиҳани биргаликда амалга 
ошириш учун инвесторлар, халқаро молия инс-
титутлари ва хорижий банкларни таклиф қила-
миз.

Бешинчидан, сўнгги йилларда қўшнила-
римиз билан йўлга қўйилган очиқ ва дўс-
тона сиёсат натижасида Марказий Осиёда 
мутлақо янги ҳамкорлик муҳити шаклланди.

Бугун ушбу давлатларнинг ҳукумат раҳбар-
лари форумда иштирок этаётгани ҳам сўзим-
нинг яққол исботидир.

Эътибор беринг, саккиз йилда қўшнилари-

миз билан товар айланмаси ҳажми 3,5 баро-
бардан зиёд ошиб, қарийб 13 миллиард дол-
ларга етди.

Катта инвестиция лойиҳалари амалга оши-
рилмоқда. Жумладан, Хитой – Қирғизистон – 
Ўзбекистон темир йўлини қуришни бошладик, 
йирик энергетика ва инфратузилма лойиҳала-
рини тайёрлаш бўйича салмоқли ишлар қилин-
моқда.

Умуман, биз Марказий Осиёда “Инвести-
ция ва савдо учун яхлит ҳудуд концепция-
си”ни илгари суришни таклиф қиламиз.

Шу ўринда халқаро ташкилотларга муро-
жаат қилмоқчиман: минтақавий лойиҳаларни 
қўллаб-қувватлаш учун янги молиявий ме-
ханизмларни йўлга қўйиш вақти келди. Бир-
галикда ҳаракат қилсак, Марказий Осиёни 
тинчлик ва тараққиёт маконига айлантира-
миз.

Ҳурматли йиғилиш иштирокчилари!
Бугунги форум янги, кенгайтирилган фор-

матда ўтказилмоқда. Унинг доирасида илк бор 
ихтисослашган кўргазма ташкил этилиб, унда 
Ўзбекистон компаниялари ўз лойиҳалари ва 
қўшма ташаббуслари билан иштирок этмоқда.

Бир масалага алоҳида урғу бермоқчиман: 
биз учун инвестиция – фақатгина молиявий 
манба эмас. Бу – технология, билим, мала-
кали кадрлар, халқаро ишлаб чиқариш зан-
жирига қўшилиш, яъни, ҳақиқий тараққиёт 
демакдир.

Ўзбекистон мана шундай эзгу ғоялар билан 
келадиган хорижий инвесторларга барча ша-
роитларни яратиб беради, уларни ҳар томон-
лама қўллаб-қувватлайди ва буни кафолат-
лайди.

Юртимизда сизлар учун барча эшиклар 
доимо очиқ.

Энг муҳими – фаолиятингизни ҳимоя қи-
ладиган қонунлар бор, мулоқотга очиқ дав-
лат ва ҳамкорликка тайёр меҳнаткаш халқи-
миз бор.

Бугунги анжуманда иштирок этаётган, мам-
лакатимизга меҳмон бўлиб келган ҳар бир ин-
вестор, хорижий ҳукумат ва халқаро ташкилот-
лар вакилларига яна бир бор чин дилдан мин-
натдорлик билдираман.

Барчангизга омад ва улкан ютуқлар тилай-
ман.

Халқимизда яхши удум бор. 
Ҳайит кунларида оила аъзолари, 
яқинлари, қўни-қўшниларига 
ҳайитликлар улашадилар. 
Сирдарё вилояти, Оқолтин 
туманидаги “Саховат” маҳалласи 
раисаси Ширингул Тўраева 
бу удумга янгича ёндашди. 
Қурбон ҳайити кунлари 
маҳалладошларига ўз ҳисобидан 
3 миллион сўмлик 200 жилд 
бадиий китобларни ҳайитлик 
сифатида тарқатиб чиқди.

— Президентимиз Шавкат 
Мирзиёев миллатимизнинг китоб-
хон миллатга айланиши борасида 
кўп қайғурмоқдалар, — деди Ш.Тў-
раева. — Зеро, мамлакатимиз ке-
лажагини илмли, билимли фуқаро-
лар белгилайди. Китобларни тар-
қатар эканман, нафақат мактаб 
ўқувчилари, балки онахонлар, ёш 
келинлар ҳам жуда қувондилар. Жа-
раённи кузатиб, биз кўпроқ маъна-
вий эҳсонларни кучайтиришимиз ке-
рак, деган қатъий хулосага келдим. 
Бу ташаббусни келгусида анъанага 
айлантиришни кўнглимга тугиб қўй-
дим. Боиси, илм йўлидаги машақ-
қатни таълим ходимлари билан бир 
қаторда маҳалла фуқаролар йиғин-
лари масъуллари ҳамда кенг жа-
моатчилик вакиллари бирдай олиб 
боришлари мақсадга мувофиқдир.

Ушбу маҳаллада оилавий ку-

тубхоналарни ривожлантиришга 
ҳам алоҳида эътибор қаратиляпти. 
Чунки ҳар бир хонадонда китоб 
бўлса, ота-оналар китоб ўқиб турса, 
фарзандлар ҳам катталардан таас-
суб олишади. Айниқса, оналар, аёл-
лар китобхонлигига алоҳида эъти-
бор қаратилмоқда. Зеро, миллат 
аёлидан баланд бўлолмайди, де-
ган ҳикмат мавжуд. Қолаверса, хал-
қимизда: “Онаси ўқиганнинг бари 
ўқийди”, деган нақл бор.

— Яхши ниятда бошлаган иши-
мизни элга овоза қилмоқчи эмасдик, 
— деди биз билан суҳбатда Ш.Тў-
раева. — Бироқ оиламиз аъзолари 
хайрли ташаббусни кенг ёйишимни, 
маънавиятимизни юксалтириш йў-
лидаги қадамимизни одамлар би-
лишларини, ўрнак олишларини ис-
тадилар. Зеро, биз ўқирманлар са-
фини кенгайтириб, “Китобсевар 
миллат”га айланишимиз лозимли-
гини бот-бот эслатдилар. Шу имдод-
дан кейин бу ҳақда кенг оммага ош-
кор қилишга розилик бердим...

Хайрли ташаббус, албатта, эли-
миз узра қанот боғлаб учиши керак. 
Чунки унинг замирида миллат рав-
нақи, тараққиёти каби эзгу ғоялар 
мужассам. Замон тараққиётининг 
жилови, шак-шубҳасиз, ўқирманлар 
қўлида бўлади. Бу исбот талаб қил-
майдиган ҳақиқат.

Муҳаммадали АҲМАД

ТАШАББУС

ҲАЙИТЛИККА 
КИТОБ

ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
ТЎРТИНЧИ ТОШКЕНТ ХАЛҚАРО ИНВЕСТИЦИЯ ФОРУМИДАГИ НУТҚИ

Шу билан бирга БААни 4 оч-
кога ортда қолдирган ҳолда 
“ЖЧ-2026” йўлланмасини кафо-

латлади”, – дея урғуланган мақолада.
 Материалда Ўзбекистон терма жамоаси марка-

зий ҳимоячиси Абдуқодир Ҳусанов январь ойида 
Англиянинг “Манчестер Сити” клубига ўтгани, жа-
моа сардори ва ҳужумчиси Элдор Шомуродов  
Римнинг “Рома” футбол клубида тўп суриши  ур-
ғуланган.

Шунингдек, Ўзбекистон терма жамоасини бу 
йилдан эътиборан бош мураббий этиб тайинлан-
ган Тимур Кападзе бошқараётгани  хабар қилин-
ган. У футболчи сифатида Ўзбекистон терма жа-
моаси сафида 119 та ўйин ўтказган. “Ўзбекистон 
1991 йилда СССР парчаланганидан кейин муста-
қилликка эришди  ҳамда Россия ва Украинадан ке-
йин жаҳон чемпионати финалига чиққан МДҲ ҳу-
дудидаги учинчи мамлакат бўлди”, – деб ёзилган 
“The New York Times” мақоласида.

Нашрда таъкидланганидек,  2026 йилда  бўлиб 
ўтадиган  жаҳон чемпионатида тарихда биринчи 
марта 48 та жамоа иштирок этади.

“World Soccer Talk” нашри ҳам  Марказий Осиё 
футболи учун улкан ютуқ сифатида Ўзбекистон 
терма жамоаси ўз тарихида илк бор 2026 йилда 
АҚШ, Мексика ва Канадада бўлиб ўтадиган фут-
бол бўйича жаҳон чемпионатига йўлланма олгани 
ҳақида ёзди.

“Ўзбекистон футболи тарихи 1992 йилдан, яъни 
мамлакат мустақилликка эришганидан бошланди. 
Ўшандан бери миллий терма жамоа барқарор 
ўсиш ва интилувчанликни намоён этди, айниқса, 
2011 йилги Осиё Кубоги ярим финалига қадар етиб 
борди – бу турнирдаги энг яхши натижасидир”, – 
дейилган манбада.

 Таъкидланганидек, жаҳон чемпионати  йўллан-

маси қўлга киритилгани ҳақидаги хушхабар Ўзбе-
кистонда  катта хурсандчилик  билан кутиб олинди. 
“Мухлислар Тошкент ва бошқа шаҳарлар кўчала-
рига мамлакат байроқларни кўтариб, жўр бўлиб 
давлат мадҳиясини куйлашди. Ушбу оламшумул 
ютуқ бутун мамлакатни бирлаштирди”,  – дея урғу-
ланган “World Soccer Talk” мақоласида.

АҚШнинг “FoxSports” электрон нашрида эса 
“Биринчи жаҳон чемпионати. Ўзбекистон 2026 
йилги турнирда иштирок этиш ҳуқуқини қўлга ки-
ритди” сарлавҳали  мақолани  ўз ўқувчилари эъти-
борига тақдим қилди.

Унда Ўзбекистон ўз тарихида илк бор келаси 
йили Шимолий Америкада бўлиб ўтадиган 48 жа-
моа иштирокидаги жаҳон чемпионатига йўлланма 
олгани хабар қилинган.

“Пайшанба куни Бирлашган Араб Амирликлари 
дуранг ўйнаган Ўзбекистон иккинчи бўлимда дар-
возабон Ўткир Юсуповнинг учта муҳим сейвни 
амалга оширган ажойиб ўйини эвазига керакли оч-
кони қўлга киритди”, – деб ёзди муаллиф.

 “The Times of Central Asia” томонидан мазкур 
мавзуга бағишлаб чоп этилган мақолада таъкидла-
нишича, 34 ёшли мамлакат биринчи марта жаҳон 
чемпионати финал босқичида иштирок этиш ҳуқу-
қини қўлга киритди. Якуний босқич осон бўлмади. 
Ўзбекистонликлар  БААда ўйин бошланишидан ол-
дин турли  тўсиқларга дуч келишди. Лекин ҳеч қан-
дай қаршилик шу куни Ўзбекистоннинг  узоқ кутил-
ган йўлланмани  қўлга  киритишига  ва  байрам қи-
лишига тўсқинлик  қилолмади.

 Материалда Ўзбекистон ушбу саралаш босқи-
чидаги 9 учрашувда бор-йўғи битта мағлубият ала-
мини тотиб кўрганига  алоҳида эътибор қаратилган.

“Мамлакатнинг ярми  БАА билан ўйинни кўриш 
учун ухламади.  Ўзбекистон Президенти Шавкат 
Мирзиёев эса ўйиндан сўнг жамоа вакиллари би-
лан телефон  орқали мулоқот қилди ва уларни та-
рихий ғалаба билан  қутлади”, – дейилади мате-
риалда. 

 “Ҳеч шубҳасиз, миллий спортимиз солномасига 
олтин ҳарфлар билан битиладиган бундай ёрқин 
натижа юртимиздаги миллионлаб футбол мухлис-
лари, бутун халқимизнинг неча йиллик орзуси эди, 
десак, тўғри бўлади”, – дея давлатимиз раҳбари-
нинг Ўзбекистон терма жамоаси футболчиларига  
йўллаган табригидан  иқтибос келтирилган мате-
риалда.

Мақола “Эҳтимол, бу фақат бошланиши. Ўзбе-
кистоннинг жаҳон чемпионатидаги иштироки яна 
ҳам кўпроқ ўзбек ёшларини футбол билан шуғул-
ланишга ундаши шубҳасиз. Айни пайтда, мамла-
кат шунчаки байрам қилиши мумкин. Келгуси йил 
ва катта умидлар олдинда”, – деган сўзлар  билан 
якунланган.

Бундан  ташқари,  АҚШдаги оммабоп “Yahoo 
Sports” ва “theScore”  нашрлари  ҳам Ўзбекистон 
миллий  терма жамоасининг ушбу  тарихий  ғала-
баси ҳақида ёзди.

“Дунё” АА,
Вашингтон шаҳри.

Кечагидек эсимда, 1999 йил биринчи ап-
рель куни эрталаб ўша вақтда юқори 
идорада ишлаётган Шуҳрат Жабборов 

қўнғироқ қилиб қолди.
— Ўткир Раҳматовни танийсиз-а?
— Президент Давлат маслаҳатчиси-ку, та-

нийман.
— Бугун Ўткир акани “Қишлоқ ҳаёти” газе-

тасига бош муҳаррирликка таништириш учун 
вакиллар боришади. Сиз тажрибали ва холис 
журналистсиз. Сўзга чиқиб, Ўткир ака ҳақида 
гапира оласизми?

— Жудаям яхши бўлибди, албатта гапи-
раман. Жудаям камтарин инсон. Ўтган йили 
отам раҳматли оламдан ўтганида Ўткир ака 
алоҳида таъзия билдиргани ҳечам ёдимдан 
чиқмайди. Газетамизга шундай раҳбар керак 
эди, — дея ҳаяжонимни яширмадим.

“Қишлоқ ҳаёти” газетасининг аввалги бош му-
ҳаррири Неъмат ака Ёқубов нафақага кетгач, 
бир муддат унинг ўринбосари Суннатилло Сай-
далиев газета раҳбари вазифасини бажариб тур-
ганди. Таҳририятда тажрибали журналистлар 
бўлса-да, иқтисодий аҳвол жуда абгор ҳолатда 
эди. Таҳририятнинг нашриёт босмахонасидан, 
ижара тўловлари ва ойлик маошлардан қарздор-
лиги ой сайин кўпайиб бориб, молиявий танглик 
шу даражага етгандики, иқтисодий таназзул ёқа-
сига келиб қолганди. Ҳатто бош муҳаррирнинг 
хизмат машинасини таъмирлашга ҳам маблағ 
йўқлиги боис, автоулов гаражда яроқсиз ҳолда 
ётарди...

Табиийки, шу пайтда журналистлар орасида 
“Қишлоқ ҳаёти” газетасига ким бош муҳаррир бў-
либ келиши” ҳақида турли хил тахминлар, “башо-
рат”лар авжида эди. Аммо очиқ айтаман, Ўткир 
Раҳматовнинг бош муҳаррир бўлиб газетамизга 
ишга келиши, бошқаларни билмадиму, шахсан 
менинг тушимга ҳам кирмаганди. Айтишларича, 
Биринчи Президентимиз Ўткир Раҳматовни газе-
тага ишга юбориш ҳақидаги фармойишида Дав-
лат маслаҳатчиси лавозимидаги барча имтиёз-
ларни сақлаган ҳолда ўзига хизмат учун бирик-
тирилган автомашинани ҳам ихтиёрига берган 
экан. Ўткир Раҳматов эса камтаринлик билан 
ўша куннинг ўзидаёқ, юқоридан ажратилган хиз-
мат автомашинасидан воз кечиб, қайтариб юбо-
рибди...

Яширишга ҳожат йўқ, қайсики идорага янги 
раҳбар келса, кўпчиликнинг “тинчи” бузилади. 
“Янги раҳбар қандай одам экан, қандай ишлаб 
кетар эканмиз” деган хавотирлар ходимлар ўрта-
сида бўлиши табиий ҳол. Жуда яхши эслайман. 
Ўткир ака бош муҳаррир бўлиб келган дастлабки 
кунларданоқ жамоа билан худди минг йилдан 
буён бирга ишлаб келган одамдек тез тил топи-
шиб кетди. Шахсан менинг ҳам ҳурматимни жо-
йига қўйиб, илиқ ва самимий фикрларини бил-
дирар экан, ўша вақтда Вазирлар Маҳкамасида 
ишлаётган Танзила Норбоева билан суҳбат уюш-
тиришимни топширдилар. “Танзила Камоловна 
ҳалол ва билимли инсон, келажаги порлоқ раҳ-
барларимиздан. Сиз у киши билан суҳбатлашиш 
учун кўплаб соҳаларга оид маълумотлар билан 
танишиб олинг”, деган эди Ўткир ака. Устознинг 
фикрлари жуда тўғри эканлигини ҳаётнинг ўзи 
кўрсатди. Суҳбат-мақола тез кунларда газетада 
эълон қилинди. Унда Танзила Камоловна иқти-
дорли, келажаги порлоқ кадр сифатида эътироф 
этилгани бежиз эмас эди. Бугунги кунда Танзила 
Норбоева Олий Мажлис Сенати раиси вазифа-
сида сидқидилдан фаолият юритаётгани бунга 
ёрқин мисол бўла олади, албатта...

* * *
Хуллас калом, Ўткир ака таҳририятимиздаги 

ташвишли аҳволни кўриб, саросимага тушмади. 
Қисқа муддатда — икки-уч ойдаёқ газетанинг 
мундарижаси ҳам, молиявий ҳолати ҳам тубдан 
ўзгариб кетди. Қисқа бир йилдаёқ ўн минглаб нус-
хада обуна ташкил этилди. Газетада босилаётган 
тиш-тирноқли мақолалар оғизга туша бошлади.

Масалан, “Гиппократнинг қарғиши урсин” сар-
лавҳали фельетонимда Республика Соғлиқни 
сақлаш вазирлиги тизимидаги талон-торожлик-
лар, бугуннинг тили билан айтганда, коррупцион 
фаолият фош этилиб, катта шов-шув бўлганди. 
Фельетонни ҳукумат раҳбарлари ҳам ўқиб, Соғ-
лиқни сақлаш вазирлигидан бундай ноқонуний 
ҳолатларни зудлик билан бартараф этиш учун 
кескин чоралар кўришни ва айбдорларга қатъий 
жазо беришни талаб қилган. Соғлиқни сақлаш 
вазирлигининг мақола муҳокамасига бағишлан-
ган ҳайъат йиғилишида Республика Прокура-
тураси умумий назорат бўлими бошлиғи билан 
бирга минбарда ўтирганимни эсласам, ҳамиша 
жамиятда журналистиканинг мавқеи нақадар ба-
ланд эканлигини ўйлайман.

Ёки газетада босилган “Каламушлар” деб ном-
ланган танқидий мақолада эса бир гуруҳ  по-
рахўрларнинг кирдикорлари очиб ташланган эди. 
Ўшанда бош муҳаррир Ўткир Раҳмат ҳали ёзил-
маган мақола учун сарлавҳани аввалдан айтиб, 
мухбирга йўл-йўриқ ва маслаҳатлар берганди. 
Шу боис танқидий мақола жуда кучли, энг му-
ҳими, холисона ёритилгани учун алоҳида эъти-
борга тушганини унутиб бўлмайди. 

Энг муҳими, Ўткир аканинг саъй-ҳаракатлари 
туфайли аввалроқ эътиборсиз ва лоқайд муноса-
батда бўлиб келган республика агросаноат комп-
лексига кирувчи вазирликлар, давлат қўмиталари 
ва бошқа идораларнинг газетамизга қарашлари 
тубдан ўзгариб, обуна аввал қайд этилмаган да-
ражада кўпайди.

Демак, газета тақдири бош муҳаррирга боғ-
лиқ эканлигини у ўз тажрибасида кўрсатди. На-
заримда, Ўткир ака келиб, “Қишлоқ ҳаёти” газе-
тасига барака кирган эди. Таҳририятдаги абгор 
аҳволга келган хоналар таъмирланди, замонавий 
компьютерлар, транспорт воситалари ва жиҳоз-
лар харид қилинди. Қорақалпоғистон ва вилоят-
лар бўйича мухбирларнинг ҳар бирига хизмат ав-
томашиналари берилди.

Бундай ютуқларга эришилаётганидан айрим 
ҳасадгўй ҳамкасбларнинг ичлари ёниб кетгани, 
беҳаловат бўлиб қолишгани ҳам сир эмас. На-
чора, халқимизда бир гап бор: “Гадонинг душ-
мани гадо бўлади”. Шу боис турли иғво-бўҳтон-
лар тарқатганлар ҳам бўлди. Аммо Ўткир ака  
уларга умуман эътибор қаратмас, парво ҳам қил-
мас эди. Аксинча, бутун диққат-эътибори, кучини 
таҳририят фаолиятини янада жонлантириш, ри-
вожлантиришга қаратарди. 

* * *
Ўткир ака раҳбар сифатида катта тажрибага 

эга эканлигини у киши билан бирга ишлаб юрган 
пайтларимиз тўлиқ англаб етган эдик. У ҳар бир 
журналистнинг нималарга қодир эканлигини ино-
батга олар, шунга қараб вазифаларни ишониб 
топширар эди. Хусусан, Қорақалпоғистон Респуб-
ликаси ва вилоятлар бўйича “Қишлоқ ҳаёти”нинг 
ўз мухбирларини танлаб олишда ҳам ана шун-
дай эътибор ва узоқни кўра билиш салоҳияти тў-
лиқ намоён бўлган эди десак янглишмаймиз. Ус-
тоз жойлардаги энг кучли журналистларни атро-
фига бирлаштирганди. Республиканинг нуфузли 
газеталари мухбирлари ҳам “Қишлоқ ҳаёти” газе-
тасида ишлашга иштиёқманд эдилар. Чунки Ўт-
кир Раҳмат астойдил ишлайдиган, қалами ўткир 
ижодкорларни бошида кўтариб юриши кўпчилик 
ҳамкасбларимизга аён бўлиб қолган эди.

Абдулла Орипов, Эркин Воҳидов, Пиримқул 
Қодиров, Тоҳир Малик, Ўткир Ҳошимов, Маҳмуд 
Тоир, Сирожиддин Саййид, Саъдулла Сиёев, 
Матназар Абдулҳаким каби таниқли ёзувчи ва 
шоирлар, Озод Шарафиддинов, Иброҳим Ға-
фуров каби машҳур адабиётшунослар асарла-
рининг газетада мунтазам бериб борилиши ҳам 
таҳририят мавқеини юқори даражага олиб чиқди. 
Газета ижодкорларнинг, халқ вакилларининг  ҳа-
қиқий минбарига айланиб улгурди. Табиийки, ҳу-
куматнинг расмий ахборотлари мунтазам бери-
ладиган республика газеталарида ижодкорлар 
асарларини беришга доим ҳам имкон топилмас 
эди. Албатта, “Қишлоқ ҳаёти” газетаси ҳам агро-
саноат масалаларини, фермерлик ҳаракатини ва 
ўз номи билан қишлоқ ҳаётини ёритишга кўпроқ 
эътибор қаратиши боис, адабиёт аҳли учун са-
ҳифалар торлик қилиб қоларди. Буни англаган 
Ўткир ака ташаббус кўрсатиб, “Қишлоқ ҳаёти”-
нинг “Ҳаёт” деб номланган ҳафталик иловасини 
ташкил этди. Ушбу илова газета шунчалик тез ўз 
ўқувчиларини топган эдики, жуда қисқа вақтда ўт-
тиз мингдан ортиқ ададда чиқа бошлади. Бунга 
шубҳа қилганлар бўлса, ўша йиллари босилган 
“Қишлоқ ҳаёти” ва “Ҳаёт” газеталари тахламла-
рини варақлаб кўрсалар кифоя қилади.

Бугун-чи? Минг афсуски, “Қишлоқ ҳаёти” газе-
таси яна ўз муштарийларидан анча узоқлашиб 
кетгандек. “Ҳаёт” газетаси эса ёпилиб кетган. Бу-
нинг боиси, албатта, бугунги кунда босма нашр-
ларга эътиборнинг бирмунча пасайгани бўлса, 
иккинчи томондан ушбу нашрларнинг раҳбари Ўт-
кир Раҳмат бошқа ишга, тўғрироғи, бошқа нашрга, 
янада аниқроғи “Халқ сўзи” ва “Народное слово” 
газеталарига бош муҳаррир этиб тайинланганида 
эди. Шуни айтиш керакки, ҳукуматимизнинг би-
ринчи рақамли нашрининг обрў-эътиборини, ну-
фузини янада ошириш учун Ўткир ака бу таҳри-
риятда ҳам тинимсиз меҳнат қилмоқда. Газетани 
ҳафтанинг деярли ҳар куни чоп этиш, чоп этганда 
ҳам мамлакат ва дунёда рўй бераётган воқеа-ҳо-
дисаларни ўзига хос тарзда ёритиш салоҳиятини 
пайдо қилишнинг ўзи бўлмайди. Яъни айтмоқчи-
мизки, ҳар бир ижодкорнинг ўз услуби, сўзи, юзи 
бўлганидек, ҳар бир нашрнинг ҳам ўз услуби, 
қиёфаси бўлади. Бундай ижодий қиёфани Ўткир 
Раҳмат раҳбарлигидаги “Халқ сўзи” ва “Народное 
слово” нашрлари мукаммал ярата олди десак 
хато бўлмас. Яна айтиш мумкинки, бирор баҳсли 
воқеа-ҳодиса, хабар ҳақида сўз кетса, “Халқ сў-
зи”да қандай берилган?” деб газетага мурожаат 
қилинади. Унда эълон қилинган ҳар қандай матн 
шубҳадан холи, ишончли манба деб қараш — на-
фақат расмий идоралар, балки барча каттаю ки-
чик ижодий жамоаларга ҳам тааллуқли. 

* * *
Ўзбекистон халқ шоири Муҳаммад Юсуфни 

йўқлаб унинг Дўрмондаги ёзувчилар боғидаги 
дала ҳовлисига бориб турардим. Бир гал у билан 
ҳамюрт шоиримиз Шавкат Раҳмоннинг соғлиғи 
хусусида гаплашиб қолдик. Раҳматли Муҳаммад 
Юсуф ўшанда бир гап айтиб қолди: унга Шавкат 
Раҳмон: “Кўзим тириклигида Ўткир аканинг менга 
қилган яхшиликларини қайтара олармиканман?” 
деб хўрсиниб сўзлаган экан. Муҳаммад Юсуф-
нинг ўзи ҳам Ўткир акадан кўп меҳрибончилик-
лар кўрганини айтиб юрарди. Ҳар икки забардаст 
ва бетакрор шоир оламдан ўтганидан кейин ҳам 
уларнинг руҳларини шод этишда, оила аъзола-
рига ғамхўрлик кўрсатишда Ўткир ака ибрат на-
мунасини намоён этганидан бохабарман.

Албатта, савобли амалларни қилиш ҳамма-
нинг ҳам қўлидан келмайди. Қўлидан келадиган-
лар, бунга имконияти етадиганларнинг барчаси 
ҳам бировга беминнат яхшилик қилишни ўйлай-
вермайди. Аммо шогирдларига Ўткир Раҳматов-

чалик меҳр-шафқатли бош муҳаррирлар, аф-
суски, орамизда саноқли.

Бир воқеа ҳечам ёдимдан чиқмайди. Матназар 
Абдулҳаким оғир хасталаниб ётганида Ўткир ака 
узоқ Хоразмга бориб, унинг ҳолидан хабар олади. 
Оиласига беминнат моддий ёрдам кўрсатиб қай-
тади. У кишининг бундай хайрли ишларини санаб 
адоғига етиб бўлмайди.

Кейинги пайтларда хизмат юзасидан ўзим иш-
лаётган “Hurriyat” газетаси таҳририяти номидан 
жойларга хизмат сафарига чиқишга тўғри келади. 
Хусусан,  Наманган вилоятида ҳам сафарда бў-
либ тураман. Қувончлиси, Наманганда журна-
листларни журналист ўрнида кўрадиган газета 
жонкуярлари бор. Айниқса, кўпни кўрган кекса 
раҳбарлар, оқсоқоллар билан суҳбатлашгани-
мизда, уларнинг аксарияти, албатта, Ўткир акани 
сўрашади. Ортидан раҳмат келиб турадиган са-
вобли амаллари ҳақида гапиришади. Масалан, 
наманганлик таниқли ижодкор, Ўзбекистонда 
хизмат кўрсатган журналист, раҳматли Ортиқали 
Номозов Ўткир Раҳматовдан кўрган оталарча 
ғамхўрликлар ҳақида ёзар экан, устозига “меҳри 
оламжаҳон инсон” деб баҳо берган эди.

* * *

Яхши биладиган инсоний сифатларидан 
бири шундаки, Ўткир ака она деса хону-
монини берадиган инсон. Онасини яхши 

кўрган кишиларга ҳам бошқача меҳрибончилик 
кўрсатишга одатланган. Ҳар сафар Аравонга ке-
таётганимда, “Онангиздан бизларга ҳам дуо олиб 
келинг”, деб тайинларди. Она ҳақида гап кетса ё 
бирор мисра шеър эшитгудек бўлса, устознинг 
юзида дарров хушнудлик пайдо бўлади. Ўзи ҳам 
тез-тез Самарқандга бориб, онасидан хабар олиб 
келганини кўпчилик сезмай қоларди. Мени кўнг-
лига яқин олиб, онаси ҳақида, оналар ҳақида гапи-
риб берган ҳикоятларини кўп эшитганман. Ўткир 
акага ҳалимлик хислати онасидан ўтган бўлса ке-
рак, деб  ўйлайман...

Камтарин, мулойим, ширинсўз, самимиятли 
бўлиш ҳам Аллоҳдан берилган неъмат. Дарёдил 
қалб соҳиби бўлиш саодатдир. Ўткир акани ҳеч 
иккиланмай ана шундай  фазилатли инсон дея 
оламан. Ўттиз йилча яқиндан билибманки, бирор 
маротаба жаҳл қилиб қўпол сўзлаганини кўрма-
дим. Иш фаолиятида ҳам, ўзаро суҳбатларда ҳам 
беҳаё сўзларни ишлатганини эшитмадик. Мада-
ниятда, маънавиятда ҳам у кишидан ҳаётий дарс 
олдик. Ҳатто асаблари бўшроқ ходимлар баъ-
зида қаттиқ оҳангда устоз билан тортишиб қолган 
чоғларда ҳам уларга ёмон гапирмаган, вазмин-
лик билан масалага ойдинлик киритган. Шундай. 
Устоз яхши сўз билан жонга озиқ бериб, кўпларни 
пушаймонда қолдириб юради.

* * *
Оқибатли бўлиш хислатини Аллоҳ ҳаммага 

ҳам раво кўравермас экан-да. Бир воқеа ҳечам 
ёдимдан чиқмайди. Ўшанда устознинг “Қишлоқ 
ҳаёти”га ишга келганига ярим йил ҳам бўлмаган 
эди. Наманганлик қадрдонининг отасини машина 
босиб кетиб, вафот этган экан. Таҳририятда бў-
лим бошлиғи эдим. Ўткир ака хонамга кириб: “Бир 
илтимосим бор, бензин қуйиб бераман, мени На-
манганга таъзияга обориб кела оласизми?” деб 
қолдилар. Бажонидил рози бўлдим. У пайтлари 
Қамчиқ довони бугунгидек равон эмасди. Ўнлаб 
чақирим масофадаги йўллар тубдан қайта қури-
лаётган давр эди. Таъзия бўлган хонадондагилар 
Ўткир акани яхши билишар экан. Жуда миннат-
дор бўлишди. Қайтишимизда довонда йўл қурув-
чилар тоғни портлатишган экан, тош кўчиб, ча-
маси тўрт соатча йўл ёпилиб қолди. Ёнимиздаги 
автомашиналардан биридаги йўловчи Тошкентда 
сотиш учун тоғораларда анжир олиб кетаётган 
экан. Иссиқ кунда анжирим бузилиб қолмасин, 
деб бечора эгаси жони ҳалак. Анжир нархини 
савдолашиб, тоғорани машинамнинг капотига қў-
йиб, маза қилиб едик. Ўткир ака ҳайдовчиларга 
анжирнинг мазасини айтиб мақтаб кетди. Кўпдан 
қуён қочиб қутулмас, деганларидек, бир нечта то-
ғоралардаги анжир тезда сотилиб кетди. Наман-
ган анжири ширали бўларкан, мазаси оғзимизда 
қолди. Анжир эгаси Ўткир аканинг олдига келиб: 
“Раҳмат сизга, жуда савоб иш қилдингиз, барака 
топинг!” деб дуо қилди. Анжир — жаннат меваси, 
деб бежиз айтилмаган экан. Саломатлик учун 
ҳам жуда фойдали экан. Бир даврлар бўлганди, 
пишиқчилик пайтида Юнусобод бозоридан харид 
қилиб, телеминора ёнидаги Бухоро кафесида Ўт-
кир акалар билан анча йиллар баҳорда тутхўр-
лик, кузда анжирхўрлик қилиб юрдик.

* * *
Агар Ўткир аканинг журналистлик ва раҳбар-

лик фаолиятига ҳикмат назари билан қарасангиз, 
ибрат топар экансиз. Айниқса, бугун “Халқ сўзи” 
ва “Народное слово” газеталарида бош муҳаррир 
бўлиб ишлаётган даврда таҳририят ходимлари 
учун жуда манфаатли бўлди. Ижтимоий аҳво-
лини яхшилаш учун ходимларга уй-жой олишла-
рига субсидия ва фоизсиз маблағлар ажратилди. 
Ҳар байрамда мукофот тариқасида уй-рўзғор ан-
жомлари бериб борилгани ҳам ҳамкасбларимиз-
нинг оилаларига мадад бўлди. Кам-кўсти йўқнинг 
кўнгли тўқ бўлади. Қалам тебратиш учун шароит 
қулай бўлгани боис жамоада ижодий танловлар-
нинг совриндорлари ҳам кўпайиб бормоқда.

Истеъдоди бор ёшларга ҳам маънан, ҳам мод-
дий томондан камарбаста бўлади. Бу унинг олтин 
қоидаси. Шу тариқа ўзбек журналистикасида Ўт-
кир Раҳматнинг ижодий мактаби яратилди. Бу мак-
табга нафақат пойтахтдан, балки энг олис туман 

ва қишлоқлардан журналистикага ҳавасмандлар 
келди. Кўп ўтмай, уларнинг ижод намуналари ну-
фузли газета ва журналларда чоп этилди.

Ғофур Шермуҳаммад, Рустам Жабборов, Ғай-
рат Шералиев, Фарида Маҳкамова, Саид Раҳмо-
нов, Дилшод Улуғмуродов, Шавкат Ортиқов, Бах-
тиёр Ёқубов, Фазлиддин Абилов, Анвар Қулму-
родов, Ҳасан Тошхўжаев, Дилшод Каримов каби 
ўнлаб бугунги кунда элнинг назарига тушган ма-
ҳоратли ёзувчи ва журналистлар етишиб чиқди. 
Улар орасида “Олтин қалам” миллий мукофоти со-
ҳиби бўлганлар, “Йилнинг энг фаол журналисти” 
танлови ғолиблари кўпчиликни ташкил этади. Ўт-
кир Раҳматов шогирдларидан иқтисод фанлари 
доктори, профессор Акром Ҳошимов, иқтисодиёт 
фанлари бўйича фалсафа докторлари Шерзод 
Ҳайитов, Набижон Акрамов, Равшан Худойбер-
диев кабилар уни устоз сифатида юксак қадрла-
шади.

* * *
Адабиётимизда шоир Ўткир Раҳматнинг ўз 

ўрни бор. У яратган асарлар, дилга етиб борар 
шеърлар, достонлар ижод муҳибларининг алла-
қачон мулкига айланган. Шоир шеърлари асо-
сида бир қанча таниқли санъаткорлар дилбар 
қўшиқлар яратганлар. Ўткир Раҳматнинг  “Со-
ғинч”, “Жилға”, “Райҳон ҳиди”, “Шукрона”, “Кў-
зим қорачиғи”, “Ой ёғдуси”, “Хаёл ифори”, “Юрак-
даги қуш”, тўрт жилдлик — “Дилчироқ”, “Оҳанг-
лар ранги”, “Фасллар айланар, тугамайди шеър”, 
“Дилроз” танланган асарлари, “Ўтли руҳ”, “Тас-
кин”, “Йиллар оралаб”, “Шаффоф лаҳза”, “Ой 
тўлган оқшом” каби ўндан ортиқ шеърий тўп-
ламлари китобхонлар маънавий хазинасига ай-
ланган. Шеърлари қорақалпоқ, турк, озарбайжон, 
рус ва бошқа тилларга таржима қилинган. Насиб 
бўлса, устознинг ўзига хос ижодий имкониятлари, 
гўзал шеърлари, бетакрор назмий ташбеҳлари 
ҳақида алоҳида сўз айтиш ниятидаман. Лекин шу 
нарсани аниқ ифода этишни истардимки, Ўткир 
Раҳмат шеърияти дилга яқин, дард ва оғриқлар, 
севги ва ҳижрон, муҳаббат ва меҳр, гўзал табиат, 
бетимсол яшилликлар, гулу гиёҳлар тили билан 
сизнинг юрагингизни эгаллайди. Шоир шеърла-
рини ўқиб кўрган ҳар бир ўқувчи бунга асло шубҳа 
қилмайди. Қолаверса, ана шундай катта ижод 
завқи ва деярли ҳар куни чоп этиладиган газета 
юмушларидан ортиб устоз томонидан битилаёт-
ган публицистик мақолалар, ижтимоий-иқтисо-
дий мавзулардаги таҳлилий мақолаларни ёзаёт-
ганига қойил қолмасдан илож йўқ. Демак, Ўткир 
Раҳмат  бу борада ҳам шогирдларига ўрнак, иб-
рат бўлгулик катта ижодкор, катта қалб эгасидир. 

* * *
Ҳаёт бир текисда кетмас экан. Инсонмиз, би-

либ-билмай қадамлар босганмиз. Анча йиллар 
аввал елкасида погони бор, имконларини чексиз 
деб билган, қутурган ва оёғи ердан узилган ман-
саб эгаларидан бири очиқчасига: “Мен шу идо-
рада эканман, газетада ишлатмайман!” деб дағ-
даға қилганди. “Қишлоқ ҳаёти” газетаси бўлим 
бошлиқлигидан ўз хоҳишим билан ишдан бў-
шаб, журналистикадан ҳафсалам пир бўлиб юр-
ган пайтларим эди. Москвада яшайдиган тадбир-
кор жияним: “Ресторанимни юритаверасиз, икки 
минг доллар ойлик қилиб бераман, келинг”, де-
ган таклифни айтди. Москвага кетсаммикан, кет-
масаммикин деб иккиланиб турган кунларнинг би-
рида Ўткир ака телефон қилиб қолди. “Республика 
“Тасвирий ойина” ижодий уюшмаси раиси Исфан-
диёр Латипов илтимос қиляпти, бориб учрашинг”, 
деди у. Аввалроқ Исфандиёр Латипов билан “Чи-
мён” санаторийсида тасодифан танишиб қолган 
эдик. У ижодий уюшманинг маънавият ва маъ-
рифат бўлими бошлиғи лавозимига ишга таклиф 
қилди. Ойлик маоши оз экан деб унамагандим. Ўт-
кир аканинг сўзидан кейин, устоз бекорга бир сўз 
айтмайди, дея Латиповга уч-тўрт ой ишлашимни 
айтиб, ишга кириш учун ариза ёздим. Насибам шу 
ерда экан, уч-тўрт ой эмас, шу даргоҳда ўн йил қо-
либ кетдим. Раис ўринбосари бўлдим. Ҳаётнинг 
бор-йўқчиликларига чидадим, атрофдаги ёлғон-
яшиқларга сабр қилдим. Уюшмада ташқи тасви-
рий воситалар орқали амалга ошириладиган маъ-
навий-маърифий, тарғибот-ташвиқот ишларида 
қўлланиладиган иқтибослар, матнлар, ҳикматли 
сўзлар, донишмандлар фикрлари, ҳадислар ва 
халқ мақоллари бўйича ҳар йили бир марта чоп 
этиладиган ўнта “Тавсиялар” қўлланмасига муал-
лифлик қилдим. Бугун бу ишлар, натижалар учун 
ҳам устоз Ўткир Раҳматдан миннатдорман... 

Ҳақиқий дўст кимлиги бошингга иш тушиб, 
мушкул аҳволда қолганингда билинади. Бундай 
пайтларда амал дўстлар ҳам, пул дўстлар ҳам ўз 
қиёфасини кўрсатади. Шундай пайтларимда Ўт-
кир ака овоза қилиб бўлмайдиган, қадрдонларга 
хос бўлган ғамхўрликлар қилди. Бу яхшиликла-
рини асло унутиб бўлмайди.

Матбуот ва оммавий ахборот воситалари 
ходимлари байрами яқинлашаётган ушбу 
кунларда устоз Ўткир Раҳматовнинг инсо-

нийлик фазилатлари хусусида дилимдаги айрим 
ўй-кечинмаларни ўртоқлашмоқчи бўлдим.

Зеро, халқимизда “дарёдек одам, дарёдил ин-
сон” деган иборалар бор. Ўткир акани тўлиб оқаёт-
ган сокин дарёга ўхшатгим келади. Сокин дарёлар 
эса ҳамиша элу халққа, юртга, Ватанга пайваста бў-
лади. Одамларга яхшилик улашиш – умр мазмуни.

Ҳа, устоз Ўткир Раҳмат олдимиздан оқаётган   
дарё кабидир.

Дилмурод ҚИРҒИЗБОЕВ,
Ўзбекистон Журналистлар

уюшмаси аъзоси.

ЭССЕ

ДАРЁДИЛ УСТОЗ
Ўзбекистонда хизмат кўрсатган журналист, таниқли шоир, “Халқ сўзи” ва 

“Народное слово” газеталари бош муҳаррири Ўткир РАҲМАТ сийратига чизгилар

Бировга мутелик дардлари оғир,
Қарамлик ғурбати этади адо.
Неларни кўрмайди беилож тақдир,
Яшашдан не асли мақсад-муддао...
Вақт келиб сабр ҳам тўлар экан-ку,
Нурафшон кунлар ҳам келар экан-ку!

Мозийдан тикилар уйғоқ нигоҳлар,
Гарчи у зулмнинг дастидан абгор.
Кўксидан ўчмаган фиғону оҳлар,
Замона зайлидан чеккан минг озор...
Чин дилдан эзгулик тилар экан-ку,
Нурафшон кунлар ҳам келар экан-ку!

Сарсону саргардон йўл босди узоқ,
Шамолу довуллар эсиб қўймади.
Бетиним эргашиб азобу қийноқ,
Мазлум эл қадрини топтаб тўймади...
Матонат – мард, жасур қилар экан-ку,
Нурафшон кунлар ҳам келар экан-ку!

Менсимас манфаат очирмади кўз,
Бегона ниятлар тузоққа олди.
Бўғзида қадалиб қолиб кетди бўз,
Чорасиз дамларни бошига солди...
Умидвор умидлар бўлар экан-ку...
Нурафшон кунлар ҳам келар экан-ку!

Дунёки кундан-кун қалқиб турибди,
Тўлқинлар мавж урар, дарё турмас жим.
Довулу шамоллар кезиб юрибди,
Қайдадир яхшилик, қайдадир зулм...
Эзгулик бор жойда куйлар экан-ку,
Нурафшон кунлар ҳам келар экан-ку!

Асрий орзулари ушалиб элнинг,
Ўзлигин қаддини кўтарди бардам.
Манзили порлоқдир бу янги йўлнинг,
Шижоат, шашти зўр, одимлар шахдам.
Диллар ҳам шодликдан тўлар экан-ку,
Нурафшон кунлар ҳам келар экан-ку!

Бу дамлар ўзидан бўлмади пайдо,
Армонлар бирма-бир ечмоқда тугун.
Қадри ҳам юксалиб кундан-кун ҳатто,
Бунёдкор элимиз шод, омон бу кун.
Боболар, момолар билар экан-ку,
Нурафшон кунлар ҳам келар экан-ку!

Тенгларнинг ичида тенгдир жон Ватан,
Илм-фан бобида ҳеч кимдан каммас.
Келажак умиди фарзандлар экан,
Унинг машъаласи ҳеч қачон сўнмас.
Бахт кулиб, бошини силар экан-ку,
Нурафшон кунлар ҳам келар экан-ку!

Юртбошим меҳри бу, эътибори бу,
Ҳар қалбда уйғотган ғайрат, шижоат.
Ватанга муҳаббат абадий туйғу,
Олдинга интилмоқ чоғидир фақат!
Орзулар вақт келиб гуллар экан-ку,
Нурафшон кунлар ҳам келар экан-ку!

Майдонда курашар ҳар фарзандинг шер,
Миллат ори учун тикдилар жонни.
Бугун олам аҳли ҳавас ила дер:
“Яна лол қолдирдинг кўҳна жаҳонни”.
Дунёга йўл олса бўлар экан-ку...
Нурафшон кунлар ҳам келар экан-ку!.. 

Ушалди ниҳоят кўп йиллик орзу:
Юртимни кутиб ол шонли мундиал!
Энди зафар йўли бўлмас қоронғу,
Омадлар ёр бўлсин сенга ҳар маҳал!
Саодатинг порлоқ кулар экан-ку,
Нурафшон кунлар ҳам келар экан-ку!..

Ишончу ирода, сўнмас қатъият
Ўғлонлар қалбига бўлди жо бугун.
Жаҳон аҳли ҳатто тан олар хурсанд,
Олқишлайди бутун Осиё бугун.
Ҳақ деганни Ҳақ ҳам қўллар экан-ку,
Нурафшон кунлар ҳам келар экан-ку!..

Истаклар рўёби ҳар дилга сайқал, 
Кўз порлар шарафнинг қасидасидан. 
Чайқал, она халқим, ғурур-ла чайқал, 
Кўксинг тоғ ғолиблик нашидасидан, 
Юрагинг бахтга эш бўлар экан-ку, 
Нурафшон кунлар ҳам келар экан-ку! 

Юртбоши истаги — зафар номасин
Авлодлар кўнглида асрамоқ ҳар он. 
Умидинг сўлмасин, асло битмасин
Бу порлоқ кунларинг, жон Ўзбекистон! 
Токи кўнглинг сўнмас нурларга тўлсин, 
Нурафшон кунларинг абадий бўлсин!

Ўткир РАҲМАТ
8.05.25.

НУРАФШОН 
КУНЛАР 

ҲАМ КЕЛАР 
ЭКАН-КУ!

Чекка қишлоғим юрагимга журналист 
бўлиш орзусини солган. Бу орзу 
шундайлигича қолмаслиги учун оилам 
мени ҳар томонлама қўллаб келди. 
Албатта, бу соҳада ўқиш, талаба бўлиш 
учун етарлича билим ва кўникма талаб 
этилади. Шу сабабли ҳар куни дарсдан 
кейин шаҳар марказига курсга қатнар 
эдим. Узоқ йўл, чанг қишлоғимни оралаб 
борар эканман, йўлма-йўл ўша бепоён 
орзуларим, гўзал келажак ҳақидаги 
ўйларим манзилимни яқин қилар эди гўё. 
Ўқув марказининг олдида Сирдарё вилоят 
телерадиокомпанияси биноси жойлашган 
эди. Ҳар гал унга ҳавас билан қараб, 
“Кун келиб мақсадимга эришаман ва шу 
даргоҳда ишлайман” дея ният қилар эдим. 
Ҳар куни шу бино олдидан ўтарканман, 
олдимга қўйган мақсадимга бўлган 
интилиш янада ошарди.

Бир куни дарсимиз эрта тугади. Яна теле-
канал олдидан ўтиб бораётиб, бир мартагина 
бўлса-да бинога киришни, ундаги муҳитни ҳис 
қилишни чин дилдан истадим. Бино олдида 
ёши каттароқ бир кишига кўзим тушди ва шу 
бинога кириш учун рухсат сўрадим. У киши ус-
тоз журналист Анорбой Қаҳҳоров эди. Устоз 
кичик илтимосимга йўқ демай, бола кўнглимни 
шодлантирганлари, қолаверса, журналист бў-
лиш истагимни қўллаганлари менга янада куч 
бағишлаган. Орзум ушалди. Телеканалга кир-
дим. Камера, микрофон, студия — барча-бар-
часини ўз кўзим билан кўргандаги завқ, ши-
жоат ва ҳаяжон ҳамон ёдимда. У ердаги аҳил 
жамоа — устозлар билан танишдим. Иш жа-
раёнини кузатиш учун келиб туришимга рухсат 
беришди.

Кундан-кун соҳага бўлган қизиқишим ошар, 
устозлар фаолиятини, кўрсатувлар суратга 
олиниш жараёнларини кузатиб, тезроқ та-
лаба бўлгим ва мен ҳам журналист касбини 
эгаллаб, шу саҳнада ўзимни кўргим келарди. 
Анча вақт амалиёт ўтагач, Сирдарё вилоят те-

лерадиокомпанияси директори, устоз журна-
лист Зафар Дархоновга ўз истагимни билдир-
дим. У киши мен ҳам кўрсатувларга чиқишим, 
лавҳалар тайёрлашга уриниб кўришим мум-
кинлигини айтдилар. Бу имконият менинг ке-
лажагимни белгилаб берди, десам, муболаға 
бўлмайди. Ўша дамдан бошлаб мен ҳам бўла-
жак ёш журналист сифатида радио ва телеви-
дениеда чиқиш қила бошладим. Лавҳаларим 
эфир юзини кўрди. Журналист бўлишни орзу 
қилган бир қизалоқ учун бу улкан бахт эди. Ус-
тозларим, оилам — барча-барча яқинларим-

даги фахр туйғусидан кундан-кунга касбга 
бўлган меҳрим ортиб бораверди. Устозларим-
нинг бир ўгити мендаги шиорга айланиб улгур-
ган: “Ёзишни билган журналист журналистика-
нинг қайси соҳасида бўлмасин, ҳеч қачон қий-
налмайди”. Ҳақиқатан ҳам, бу сўзларда катта 
маъно мужассам. Журналистнинг қуроли — 
сўз. Устозларим менга бу ўгитни болаликдан 
сингдиришганидан ҳамиша миннатдорман. Са-
баби, мен телевидениеда амалиёт ўташ билан 
бир қаторда, газеталар билан ҳам доимий ҳам-
корлик қилдим. Журналистиканинг бу икки йў-
налишини бир-бирига боғлаш келажак мақсад-
ларимга етишишимга катта туртки бўлган.

Абитуриентлик даври тугаб, ҳал қилувчи 
паллалар яқинлашди. Журналистика йўна-
лишида ижодий имтиҳон ўтказилиши маълум 
бўлди. Бу нафақат мени, балки журналистика 
соҳасига иштиёқи баланд барча абитуриент-
ларни жуда хурсанд қилди. Сабаби, биз ижо-
дий имтиҳонда иқтидоримизни намоён эта 
олардик. Элликдан ортиқ ижодий ишларим, ма-
қола ва телекўрсатувларимни папкага жойлаб, 
мақсадим томон Тошкентга йўл олдим. У ерда 
маҳоратли журналист устозлар бизни суҳбат-
дан ўтказишди. Суҳбат жараёнида ҳар бир са-
волга иштиёқ, баланд руҳ билан жўшқин жавоб 
берганимни кўрган устозлар: “Сиз деярли та-
йёр журналист экансиз-ку”, дейишгани ўзимга 
бўлган ишончни янада оширган. Ўша суҳбат ва 
ёзма имтиҳондан энг юқори балл билан давлат 
гранти асосида Ўзбекистон давлат жаҳон тил-
лари университетининг халқаро журналистика 
факультетига талабаликка тавсия этилдим. 
Жонажон журналистикамнинг илк зиналарига 
қадам қўйдим. Энди эса бу зиналардан кучли 
билимим билан кўтарилиб, устозларим ишон-
чини, имкониятларим натижасини оқлашим ке-
рак эди. “Инсон ниманидир чин дилдан истаса, 
бутун ер-у само уни шунга етказиш пайида бў-

лади”, деб ёзилган эди энг севимли асарла-
римдан бири “Алкимёгар”да. Чиндан ҳам бун-
дан беш йил олдин журналист бўлиш хаёли 
билан телевидение биноси олдидан ҳавас би-
лан ўтганларим, ана шу ҳавас асносида қил-
ган ниятларим бугун ҳаётимга кўчди: талаба 
бўлдим, ўқидим, ўз мақсадим йўлида тинимсиз 
ҳаракат қилдим. Университетда ҳам шунчаки 
эмас, бор куч-ғайратим билан ўқидим. Сабаби, 
пойтахтга қишлоғимдан осмон-осмон орзула-
римни елкамга юклаб келган эдим. Севимли 
жойим — телерадиоканалга: “Албатта ўқиб, ра-
қобатбардош кадр бўлиб қайтаман”, дея ваъда 
берган эдим. Ҳар лаҳза мана шулар менга куч 
бағишлади. Ўқиш давомида соҳа бўйича ҳам 
назарий, ҳам амалий билим олдим. ОАВ би-
лан мунтазам ҳамкорлик қилдим. Газета-жур-
наллар мутолаасини канда қилмадим. Энг 
катта қуролим бўлмиш сўздан моҳирона фой-
даландим. Тўхтамадим ва меҳнатларимнинг 
самараси ўлароқ, муҳтарам Юртбошимизнинг 
қарорларига биноан Зулфия номидаги давлат 
мукофотига айнан журналистика йўналишида 
тавсия қилиндим. Ҳа, мен шу касбни севиб, 
камол топдим. Мақсадим, ҳаракатим билан 
Президент эътирофига сазовор бўлдим. Муҳ-
тарам Юртбошимиз менинг кўксимга мукофот 
тақар эканлар: “Занжилой, қизим, сизни жур-
налистика йўналиши бўйича тақдирлаяпман, 
сиз каби журналистларимиз кўп бўлиши керак. 
Зеро, ислоҳотларимизнинг тарғиботчиси сиз, 
журналистлар ҳисобланасизлар”, деб айтди-
лар. Бу мен учун ҳақиқий ютуқ ва ғурур эди: ке-
чагина қишлоғидан “журналист бўла оларми-
канман?” дея минг бир ўйлар гирдобида ўқув 
марказига қатнайдиган қизалоқнинг касбдан 
топган камоли ва бахти. Бу ютуғимнинг асосий 
сабабчилари эса менга имконият яратган азиз 
устозларимдир. Улардан ҳамиша қарздорман. 
Мен бу қарзимни соҳанинг етук мутахассиси, 

улар хоҳлагандек қалами ўткир журналист бў-
либ оқлайман.

Яқинда ўша гўзал хотираларни эслаб, 
Сирдарё вилояти телерадиокомпаниясига 
бордим. Телеканал тўлиқ таъмирланган ши-
нам ва замонавий янги бинога кўчган. У 
ерда мени телерадиоканал директори устоз 
Зафар Дархонов кутиб олдилар. Устоз би-
лан суҳбатлашиб, янги бино билан таниш-
дим. Замонавий бинода айланиб, баҳри-ди-
лим яйради. Бир журналист ишлаши, ижод 
қилиши учун бундан ортиқ шароит бўлмаса 
керак. Тўғриси, ҳис-ҳаяжон ва ҳайратимни 
яшира олмадим. Бу ерда ишлаш, касбий ма-
ҳоратимни ошириш истаги ошди. Бу даргоҳ 
менинг муваффақиятимга илк эшикларини 
очган қадрдон масканлардан бири бўлган. 
Бундай мажмуада завқ билан ишлаш кўп-
лаб журналистлар қатори, менинг ҳам орзум 
эди, албатта. Қолаверса, шу даргоҳда иш-
лаб, устозлар берган билимни оқлаш, унинг 
натижасини амалда кўрсатиш, миллий, замо-
навий журналистикамизнинг ривожи учун ўз 
ҳиссамни қўшиш ўзим ва Юртбошимга бер-
ган ваъдам ҳам эди. Мен Сирдарё вилояти 
телерадиоканалида иш бошладим. Ўйлай-
манки, янги бинода янги мақсадларим сари 
қўйган дадил, шахдам қадамларим ила бар-
часига етишаман. Бунинг учун барча шароит 
ва имкониятлар етарли. Орзулар ўз натижа-
сини берди. Кимнингдир турткиси ёки кўрсат-
ган ёрдами инсон ҳаётида улкан ўзгариш-
ларга олиб келишга қодир экан. Ҳикоямда 
ҳам айнан шунга ҳаётий мисол келтиришни 
мақсад қилган эдим. Бугун шу соҳада ўрин 
топишимда журналистиканинг турли йўна-
лишларида менга ёрдам берган устозла-
римга алоҳида раҳматимни айтмоқчиман. 
Улар қаторида мени ҳамиша қўллаган Зафар 
Дархонов, Аҳмадали Шерназаров, Абдура-
сул Жумақулов, Амрулло Каримовлар берган 
ишончларини албатта оқлайман дея ваъда 
бераман.

Занжилой АБДУСАЛОМОВА,
ЎзДЖТУ талабаси, 

Зулфия номидаги давлат 
мукофоти соҳибаси.

Бугун ижтимоий тармоқларда 
доимий фаол, яъни “онлайн” 
бўлиш нафақат ёши катталар эмас, 
балки болалар ўртасида ҳам кенг 
тарқалмоқда. Афсуски, бу ҳолатнинг 
зарарли оқибатлари ҳақида етарлича 
ўйлаб кўрилмаяпти. Кичкинтойларнинг 
“YouTube”да соатлаб мультфильм 
кўриши ёки видеоларига термилиб 
ўтириши тобора одатий ҳолга 
айланмоқда.

Авваллари телефонга мактабни 
битиргандан ёки вояга етгандан 
сўнг қўлга киритиладиган восита 
сифатида қаралган бўлса, ҳозир 
битта хархашанинг ўзи етарли: болага 
замонавий гаджет олиб берилади. 
Натижада болалар глобаллашув 
таъсирида интернет оламида 
шамолдек тез улғаймоқда.

Вояга етмаган ҳар қайси бола исталган 
тармоғига кира олади, ҳар хил контент-
ларни кўриш имконига эга. Бу эса янгилик 
эмас, оддий ҳолатга айланган. Шифокор-
лар, психологлар, ҳатто педагоглар теле-
фон экранига тикилиб ўтиришнинг сало-
матликка зарарлигини доим такрорлайди. 
Аммо эътибордан четда қолаётган яна 
бир муҳим жиҳат бор – бу рақамли дунёда 
болаликнинг ўғирланиши. Болалар учун 
телефон фақат кўнгилочар восита эмас, 
балки уларнинг дунёқараши, тил бойлиги, 
ижтимоий муносабатларига бевосита таъ-
сир кўрсатувчи омилга айланган. Ҳар со-
ния янгиланаётган контентлар эса бола-
ларнинг фикрлаш тарзини шакллантириб-
гина қолмай, уларни тезкор ҳамда юзаки 
маълумотларга ўргатиб қўймоқда.

Маълумотларга кўра, “YouTube” фой-
даланувчининг барча ҳаракатларини дои-
мий кузатиб боради: фойдаланувчи қан-
дай видео излади, қайси видеони кўрди, 
қайсиларини охиригача томоша қилди, 
нимага “like” босди – буларнинг барчаси 
платформа алгоритми томонидан таҳлил 
қилинади. Айнан шу алгоритм фойдала-
нувчига ўз қизиқишлари асосида янги ви-
деоларни тавсия қилади.

Бундан ташқари, алгоритм фойдала-
нувчининг ёшини ҳам эътиборга олади 
– бу кўпинча у очган аккаунтдаги маълу-
мотлар орқали аниқланади. Асл муаммо 
эса мана шу ерда бошланади: кўплаб ота-
оналар фарзандларига “YouTube”ни ўз ак-
каунтлари орқали очиб беришади. Нати-
жада “YouTube” болани катталар қаторига 
қўшади. Шунга мос контентлар ҳам тавсия 
қилади. Бу эса катталарга мўлжалланган, 
баъзида зўравонликка ундовчи, диний ёки 
экстремистик мазмундаги материаллар 
болаларнинг кўз ўнгида пайдо бўлиши 
хавфини туғдиради. Энг ачинарлиси, бу 
каби ҳолатларнинг олдини олишга ҳеч 
бир алгоритм кафолат беролмайди.

Инсон психологиясига кучли таъсир 
кўрсатишга мўлжалланган механизмлар 
асосида яратилган ҳар қандай видео, ай-
ниқса, болалар эътиборини осонликча 
тортади. “YouTube” алгоритми эса бунга 
“ёрдамчи” бўлади – бола бирор-бир кон-
тентни кўрганидан сўнг, шунга ўхшаш ви-
деолар автоматик равишда таклиф эти-
лади. Ва табиийки, бола ушбу видеоларга 
“like” босади, томоша қилишда давом 
этади.

Аммо бу жараён оддий кўнгилхушлик 
эмас – у болаларда зўравонликка мойил-
лик, асабийлик, ортиқча ҳаяжон, ҳаттоки 
руҳий сиқилиш ҳолатларини юзага келти-
риши мумкин. Чунки сунъий интеллект то-
монидан бошқарилаётган бу тизим бола-
нинг руҳий ҳолатини эмас, унинг қизиқи-
шини асос қилиб олади. Масалан, АҚШда 
бундай муаммоларнинг олдини олиш учун 
“YouTube Kids” платформаси яратилган. 
Бу фақат болалар учун мўлжалланган бў-
либ, ёшга мос, хавфсиз ва назоратдан ўт-
ган контентларни таклиф қилади.

Шу билан бирга, ота-оналарга фар-
зандларининг рақамли фаолиятини ку-
затиш имконини берувчи “Google Family 
Link” тизими мавжуд. Ушбу тизим орқали 
ота-оналар болаларининг “Google” ак-
каунтини бошқаришлари, у қандай кон-
тентларни кўраётгани, қайси иловаларга 
кираётганини назорат қилишлари мумкин.

Хўш, муаммо нимада? Асосий муаммо 

оммавий ахборот воситаларининг бола-
лар хавфсизлигига етарлича эътибор қа-
ратмаётгани, ота-оналарнинг эса фар-
зандлари учун алоҳида, ёшга мос ак-
каунтлар очиб бермаётганида.

2017 йили “YouTube”да “Elsagate” 
номи билан танилган глобал муаммо 
юзага келди. Бу ҳолат кўплаб ота-она-
ларни хавотирга солган эди. Унда маш-
ҳур мультфильм қаҳрамонлари – “Elsa”, 
“Spiderman”, “Peppa Pig” каби образлар 
иштирок этган видеоларда болалар учун 
мутлақо номақбул контент яширинган 
эди. Видеолар кўринишидан оддий кў-
ринса-да, мазмунида зўравонлик, жин-
сий алоқага ишоралар, ҳаттоки ўз жонига 
қасд қилиш саҳналари мавжуд бўлган. 
Бола эса бу видеони севимли қаҳрамо-
нини кўраман, деб очади. “YouTube” эса 
буни боланинг қизиқиши деб қабул қилади 
ва шунга ўхшаш контентларни тавсия қи-
лишда давом этади.

“Elsagate” воқеаси глобал миқёсда бир 
ҳақиқатни юзага чиқарди: ҳар бир ра-
қамли платформа, айниқса, “YouTube” бо-
лалар руҳияти ва хавфсизлигини асосий 
устувор йўналиш сифатида қабул қилиши 
шарт. Шу билан бирга, бу масъулиятни 
фақат платформа зиммасига юклаш ҳам 
нотўғри. Ота-оналар фарзандларининг 
рақамли муҳитдаги ҳар бир қадами ус-
тидан назоратни кучайтириши, уларнинг 
ёшига мос контентга йўналтирувчи ша-
роит яратиши зарур.

“Telegram”да ўтказилган сўровномага 
кўра, иштирокчиларнинг аксарияти фар-
занди учун алоҳида аккаунт очмаган. Ҳат-
токи уларнинг бир қисми бундай эҳтиёж 
ҳақида ўйлаб ҳам кўрмаган. Бу эса ра-
қамли хавфсизликка жамиятда етарлича 
эътибор берилмаётганини кўрсатади.

Франция ва Нидерландияда ота-она-
лар фарзандлари учун алоҳида аккаунт 
очишни одатий ҳол деб қабул қилишган. 
Сабаби, бу давлатларда болаларнинг 
шахсий маълумотларини ҳимоя қилувчи 
қатъий қонунлар мавжуд. Улар нафақат 
боланинг ёшига мос контентни таъмин-
лаш, балки уларнинг рақамли “из”ларини 
бошқариш, рекламалардан ҳимоя қилиш 
ва руҳий саломатлигини асрашга қара-
тилган.

Хулоса ўрнида айтганда, рақамли ма-
конда болани назорат қилиш – уни қандай 
контентлар кутиб турганини англашдир. 
Чунки фарзандларимизни алгоритмлар 
эмас, онгли ва масъулиятли жамият тар-
биялаши зарур.

Азизабону ҚУВОНДИҚОВА,
Ўзбекистон Миллий университети

журналистика ва ўзбек филологияси 
факультети талабаси.

Дадам билан бозорга борган эдик. Бир аёл 
эркак киши билан шундай жанжаллашардики, 
аёлнинг оғзидан чиққан беҳаё сўзлардан уялиб 
кетдим. Қандай замонга келиб қолдик, а? Баъзи 
аёлларнинг эркакдан фарқи қолмади, — деди 
дадам. 

Нима бўляпти, қаерга қараб кетяпмиз? Да-
дамнинг саволлари ич-этимни ейди. Бозорларни 
аёл босди. Эркаклардан кўп. Сотувчилар бир-би-
ридан ўтаман деб бақиради. Дадам “Бозор кўрган 
эчкидан қўрқ” деган мақолни эслади. Аввал мақол 
маъносини тушунмаган эканман, энди англадимки, 
керак бўлса, бозор кўрган аёл ҳам қўрқинчли бў-
лар экан. Яқинда уйимиз олдидаги дўкон олдида 
уч нафар ҳижобли қиз бир-бирининг соч-рўмоли-
дан тортиб, ёқавайрон уришаётганларининг гу-
воҳи бўлдим. Бу ҳолатни атрофда эркаклар ви-
деога олмоқда. Қизлар бир-бирини ётқизиб олиб, 
уриб-тепяпти. Ҳеч бир кимса ажратишга ҳаракат 
ҳам қилмади, чунки қизларнинг важоҳатидан одам 
қўрқади. Хайрият, кексароқ бир аёл югуриб келиб 
бақириб кетди: “Нима томоша қиляпсизлар? Ким-
нингдир боши ёрилиб, ўлишини кутяпсизларми?” 
— дея қизларнинг ўртасига тушиб, уларни ҳар 
томонга силтаб юборди. “Ҳижобга яраша иболи, 
ҳаёли қиз бўлиш керак”, — деган онамнинг гап-
лари ёдимга тушди. 

Синглим мактабда 10-синфда ўқир эди. Дуго-
насидан қўнғироқ келди: “Мен синглингизнинг ўр-
тоғи Сабинаман. Опа, тез мактабга кела ола-
сизми?!” — деди. “Нега, нима бўлди?” деб ҳам 
сўрамай мактабга югурдим. Дугонасининг оҳан-
гидан билдимки, синглимга нимадир бўлган. Мак-

табга боришим билан мени устозлари ёнига ча-
қириб, тинчлантиришга уринишди. Синглимнинг 
дугонаси келиб, хонага олиб кирди. Синглим бир 
аҳволда полда ётар эди. Нафас олишга қийнал-
ган, сочлари тўзиган, пешоналари кўкариб, шиш-
ган ҳолатда эди. Қўрқиб кетдим, оёқ-қўлларим қал-
тирарди. “Нима бўлди?” десам, фақат устозлари: 
“Ҳеч нима, шу, қизлар билан уришиб қолибди”, деб 
роса яширишди. Кейин билсам, синглимдан битта 
синф катта ўқийдиган қизлар уч киши бўлиб. синг-
лимни ўртага олиб уришган. Шу даражада ғазабда 
эдимки, у қизларни топиш учун югуриб чиқдим. Ди-
ректор хонасида уларга танбеҳ бераётган экан. 
Тез ёрдам чақирдим. Синглим фақат бақириб йиғ-
лар, стресс ҳолатда ҳеч қайси саволимга жавоб 
бера олмас эди. Teз ёрдам синглимни олиб кетди. 
Уларга: “Нега синглимни урдиларинг?” деганимни 
биламан, менга ташланиб, сочимдан торта бош-
лашди. Ҳеч нимани тушунмай, сочимни йиғишти-
рай, десам, қўлим тўла соч. Уларни ИИБ ходимла-
рига топширдим.

Аммо ота-онам бу қизларнинг оналари бозорчи 
эканини билишар экан. У қизлардан бирининг 
онаси эрини уриб, уйидан ҳайдаб чиқариб юборган 
экан. “Қўй, қизим, ёмонга тенг келмайлик, уларни 
Аллоҳ жазосини берсин”, деб қаттиқ туриб олди. 
Судга бердиришмади. Онамнинг: “Худо урганлар 
билан уришмайман”, деган гапи қулоғимда қолди...

Нилуфар БАХТИЁРОВА,
Ўзбекистон Миллий университети 

журналистика ва ўзбек филологияси 
факультети 2-босқич талабаси.

Ўн саккиз ёшни қаршилабманки, исмим нега 
Афсона деб қўйилгани ҳақида қизиқиб кўрма-
ган эканман. Албатта, ноодатий бўлганлиги 
сабабли ҳар гал ўзимни таништириш учун ис-
мимни айтганимда, ажабланиб қайта сўрашлар 
кўп бўлган. Одамлар маъносига қизиқишар ва 
ким қўйганлигини сўрашарди.

Амалиёт ўташ учун “Hurriyat” газетасига кел-
ганимда, бўлим бошлиғи ҳам шу саволни берди: 
“Нега айнан Афсона?” Онамдан сўраганимда ҳам 
бу ҳақда аниқ гап айтмаганлар, маъносини ўзим 
қидириб кўрган эдим: “Афсона — афсонавий гў-
заллик тимсоли ёки кўҳна афсоналардагидек су-
лув қиз” деган маънода экан. Эртак ва афсона-
ларда таърифланадиган қизлар ташқи кўриниши 
билан эмас, ибо-ҳаёси, иффати, хулқ-атворининг 
гўзаллиги билан ифодаланади. Онажоним ҳам, 
балки, ўша эртаклардагидек гўзал хулқ-атворли, 
андишали, ҳаёли, бўлишим учун шу исмни танла-
ган бўлсалар керак. 

Онажоним жудаям яхши, ҳар бир ишни қилиш-
дан аввал етти марта ўлчайдиган оқила аёл. Ис-
мим ноодатий ва кўп учрамаслигини айтиб, шу 
сабабдан шу исмни танлаганини айтганлар. Мак-
табда она тили ва адабиёт ўқитувчимиз Муқаддас 
Абдужабборова: “Исм — ярим тақдир”, — деб айт-
ганди. Бу шунчаки бир қатор сўз эмас, ҳикмат экан. 
Алишер Навоийнинг “Фарҳод ва Ширин” достонида 

келтирилганидек: “Қуръони каримда “Ал-асмо-у 
танзилу мин-ас”, яъни “Исмлар осмондан тушади”. 
Ҳар бир инсон ўз исми, ўз тақдири билан бирга ту-
ғилади. Худдики Фарҳод ҳам буюк қисмат билан 
туғилганидек. Бу билан шунга амин бўлдимки, исм 
инсоннинг ярим тақдирини ифодалар экан. Ота-
боболаримиз бежизга тўғри исм танлаш керакли-
гини уқтиришмаган. Исм инсоннинг руҳи ва фази-
латларига таъсир қилади. 

Албатта, исм тақдирни ўзгартирмайди ёки бел-
гиламайди. Лекин инсон ўз исмидан илҳомланади. 
Пайғамбаримиз Муҳаммад (с.а.в.) бежизга баъзи 
саҳобаларининг исмини яхши маънолиси билан 
алмаштирмаганлар. Ота-оналар фарзанди қан-
дай инсон бўлишини хоҳласа, унга шу маънодаги 
исмни қўйишади. Исм тақдирни белгилаб берма-
са-да, лекин инсон ўз исмидан ким бўлиши керак-
лигини англайди.

Одамлар сизни ўз исмингиз билан чақирганида, 
шу номга мос бўлиб яшашга интиласиз. Демакки, 
исмни тўғри танлаш ҳам муҳим экан.

Афсона ОРОМОВА,
Мирзо Улуғбек номидаги Ўзбекистон Миллий 

университети журналистика ва ўзбек филологияси  
факультети ахборот хизмати ва жамоатчилик 

билан алоқалар йўналиши 2-босқич талабаси.

ТААССУФ АФСУС

ФИКР

ИЖТИМОИЙ ТАРМОҚЛАР 
АЛГОРИТМЛАРИ

“ота-она” вазифасини бажаряптими?!

Áîçîð ê´ðãàí à¸ëäàí ³´ð³äèì

“ÀÔÑÎÍÀÌÀÍ”
¸êè èñì — ÿðèì òà³äèð

ЁШЛАР МИНБАРИ

ОРЗУЛАР РЎЁБИ

Ҳа, англадингиз! Бу-
лар эшитиш ва гапи-
ришда нуқсони борлар. 
Мақоламиз уларнинг 

шахсияти ёки фуқаролик ҳуқуқлари эмас, 
шунчаки улардан қандай фойдаланилаёт-
гани ҳақида.

Сўнгги кунларда бу масала жамоатчилик 
орасида катта муҳокамаларга сабаб бўл-
моқда. Айрим ҳайдовчилар улар ёрдамида 
ноқонуний автотураргоҳлардан жой топишга 
қулайлик сифатида қараса, бошқалар буни 
ҳокимият ва назорат органлари томонидан 
етарлича тартибга олинмайдиган корруп-
цияга асосланган бизнес деб баҳоламоқда.

Ҳатто Рақобатни ривожлантириш ва ис-
теъмолчилар ҳуқуқларини ҳимоя қилиш қў-
митаси бу бўйича махсус баёнот билан ҳам 
чиқди. Бу ҳақда кейинроқ тўхталамиз.

Ижтимоий тармоқ фойдаланувчилари-
нинг айримлари эса ногирон шахсларнинг 
бу бизнесга жалб қилинганига норозилик 
билдирмоқда. Бу ҳолатни инсон ҳуқуқларига 
қарши қаратилган эксплуатация деб ҳисоб-
лаётганлар ҳам йўқ эмас. Айримлар эса бу 
тоифадаги инсонлар шу орқали тирикчилик 
қилишини, акс ҳолда, қийин аҳволга тушиб 
қолиши мумкинлигини баён этади. Шу билан 
бирга, баъзи ҳуқуқшунос ва иқтисодчилар 
бу муаммонинг илдизи шаҳар инфратузил-
масидаги автотураргоҳлар етишмаслиги ва 
расмий назоратнинг камлигида, деб ҳисоб-
лайди ҳамда муаммони ҳал қилиш учун ти-
зимли чоралар кўриш кераклигини таъкид-
лайди.

МУАММОНИНГ КЕНГРОҚ ТАҲЛИЛИ
Автотураргоҳлар соҳасидаги муаммо на-

фақат Тошкент, балки бошқа шаҳарларда 
ҳам кузатилади. Бу ҳолат шаҳарларнинг ри-
вожланиш стратегиясидаги камчиликлар, 
инфратузилмани яхшилашга оид дастур-
ларнинг етарли даражада эмаслиги билан 
боғлиқ.

Ноқонуний автотураргоҳларнинг кўпа-
йиши нафақат жамоатчилик учун қийинчи-
лик туғдиради, балки транспорт тизими са-
марадорлигига салбий таъсир кўрсатади. 

Йўл ҳаракатидаги тўхталишлар ва тирбанд-
ликлар ошиши натижасида вақт ва ёнилғи 
сарфи ортиб, атроф-муҳитга кўпроқ зарар 
етади.

Шунингдек, ноқонуний автотураргоҳлар ор-
қали йиғилаётган маблағдан давлатга солиқ 
тушмайди. Бу иқтисодий жиҳатдан ҳам катта 
йўқотишларга олиб келади ва жамият учун 
ўринли муаммога айланади.

Тошкент кўчаларидаги ноқонуний автоту-
раргоҳлар расмий рухсатномалар ва солиқ тў-
ловларисиз фаолият юритадиган бизнесдир, 
деб бемалол айтиш мумкин. Бундай бизнес 
шакли қонунчиликка тўлиқ зид ва давлат назо-
рати остида бўлмаслиги оқибатида қатор сал-
бий оқибатларга олиб келади.

РУХСАТНОМА ВА ЛИЦЕНЗИЯСИЗ 
ФАОЛИЯТ

Автотураргоҳлар учун шаҳар ҳокимлиги то-
монидан бериладиган рухсатнома ва лицен-
зия талаб қилинади. Бу ҳужжатлар расмий ра-
вишда бизнеснинг қонунийлигини тасдиқлайди 
ва фаолиятни назорат қилиш имконини беради. 
Аммо ноқонуний автотураргоҳлар бу тартибни 
бузиб, бевосита йўл четларини ўзи назорат қи-
либ, ноқонуний равишда пул йиғади. Бу фао-
лиятнинг бирон-бир расмий ҳужжати йўқлиги, 
иштирокчиларни жазолаш ва тўхтатишни қи-
йинлаштиради.

СОЛИҚ ТЎЛАШ МАЖБУРИЯТИ ЙЎҚЛИГИ
Расмий бизнес субъектлари каби автотурар-

гоҳлар фаолиятидан тушган даромадлардан 
солиқ тўлаш мажбурияти бор. Аммо ноқону-
ний автотураргоҳларда бу жараён амалга ош-
майди. Давлат солиқлари тўланмайди. Солиқ 
қўмитаси маълумотларига кўра, солиқсиз со-
ҳалар орқали давлатга ҳар йили миллиардлаб 
сўм миқдорида зарар етказилади.

ДАВЛАТ ВА ЖАМИЯТ УЧУН 
ОҚИБАТЛАРИ

Солиқ ва бошқа даромадлардан туш-
ган маблағ давлат инфратузилмасини яхши-
лаш, жамоат хизматларини молиялаштириш 
учун сарфланади. Шунингдек, ноқонуний фао-
лият коррупция, давлат органларига нисбатан 
ишончсизлик ва ижтимоий норозиликларни ку-
чайтиради.

Бу биз тушунган ва ақлимиз етганча чиқар-
ган хулосалар. Масаланинг чуқур таҳлилини 
эса ўтказган журналистик суриштирувимиз на-
тижасидан билиб олишингиз мумкин.

Биринчи воқеа. Яқинда йўл-йўлакай банк 
хизматлари билан боғлиқ ишим бўлгани учун 
Тошкент шаҳрининг Шаҳрисабз кўчасида жой-
лашган банкка киришга мажбур бўлдим.

Ишга жуда шошаётганим туфайли йўл че-
тидаги автотураргоҳга машинани қўйиб, ичка-
рига кириб чиқдим. Энди машинани юрғизган 
эдим, ёнимда сариқ жилетли одам пайдо бўлди 
ҳамда имо-ишора билан пул беришим керакли-
гини тушунтирди. Дарвоқе, мақола давомида 
кўп бор тилга олганимиз сабабли шартли ра-
вишда уларни “стояншик”, деб атаймиз.

“Банкирлар шу ердан ҳам пул ишлаш йў-
лини қилибди, омадини берсин”, деб ўйла-
дим ва пластик картамни унга узатдим. Модо-
мики банк хизматларининг бир тури бўлса, кар-
тамдан ечиб ола қолсин, дея. “Стояншик” эса 
қўли билан кескин ҳаракат қилиб, нақд пул бе-
ришим кераклигини тушунтирди. Тушундим ва 
унга 5000 сўм бериб, йўлимда давом этдим.

Шу бўлди-ю, бу воқеани унутдим.
Иккинчи воқеа. Ҳамкасблар билан Тош-

кент шаҳридаги ошхоналардан бирида тушлик 
қилдик. Хўрандалар гавжум, таомлари ҳам ма-
зали. Шунинг учун бўлса керак, автоуловда кел-

ганлар ҳам саноқсиз эди. Тушликдан сўнг чи-
қиб машинага ўтирган эдик, “стояншик” пайдо 
бўлди. Машинани тўғри йўлга солиб олиши-
мизга қарашган бўлиб, хизмат ҳақини сўради. 
Ваҳоланки, унинг ёрдамисиз ҳам тўғри чиқиб 
кетаётган эдик.

Қанчалик қаршилик қилмай, ҳамкасбимиз 
унга пул узатди ва “майли, савоб бўлади”, деди. 
Йўл-йўлакай шу воқеа ҳақида гаплашиб келдик. 
Кимдир уларнинг бу иши ноқонуний деса, бош-
қаси, албатта, пул бериш кераклиги, улар ҳам 
меҳнат қилиб пул топаётганини исботлашга ки-
ришди.

Ҳамкасбимиз — иқтисодчи Шарофиддин 
Хидиров “Бундай автотураргоҳлар солиқ тўла-
майди. Шунинг учун давлат бюджети катта миқ-
дорда даромаддан маҳрум бўлади. Улар рас-
мий ҳужжатларсиз ишлайди. Рухсатнома ва 
лицензияга эга эмас. Бу ҳолат бизнеснинг ноқо-
нунийлигини кўрсатади”, деди.

Яна бир ҳамкасбимиз, устоз журналист Бек-
қул Эгамқулов эса ногиронлиги бор шахслар 
орқали пул йиғиш оддий одамларда шубҳа уй-
ғотмайдиган ва ортиқча эътирозларга сабаб 
бўлмайдиган жиҳат экани, бу ёқимсиз ҳолат 
уларнинг меҳнати эксплуатация қилинишига 
сабаб бўлиши, шунингдек, инсон ҳуқуқлари ва 
ижтимоий адолатга тўғри келмаслигини таъ-
кидлади.

Мунозарамиз унча узоқ давом этмади. Эъти-
борга арзимасдек кўринган бу мавзуни унутиб, 
муҳокамага нуқта қўйдик.

Учинчи воқеа. Дам олиш куни Амир Темур 
хиёбонини айланишга оилавий бордик. Кечки 
пайт, ҳаво ёқимли, одам жуда кўп. Машинани 
Тошкент шаҳри Матбуотчилар кўчаси 32-уй ат-
рофига қўймоқчи бўлгандик, йўл четида турган 
яна бир “стояншик” югуриб келди ва машинани 
жойлашга қарашгандек бўлди. Уловимизни 
жойлаштириб, хиёбонга кириб кетдик. Орадан 
ўтган вақт давомида қанча автомобиль келиб-
кетди, билмадим, лекин чиққанимизда йўл бўйи 
тўла эди. Бир илож қилиб улардан ўтиб олдик. 
Энди тезликни оширмоқчи бўлгандим, қаердан-
дир “стояншик” чиқиб келди. Мен унга пул бер-
маслигимни тушунтирдим.

Олдинига қўлини тепага қилиб бир нима-
лар деди, кейин машинанинг олдига ўтиб олиб, 
юришимизга йўл қўймади. Унинг бу ҳаракати 
болаларга ёмон таъсир қилмасин, деб 10 минг 
сўм беришга мажбур бўлдим ва уйга келдим. 
Эртаси куни бўлиб ўтган воқеани жиддий таҳ-
лил қилиб кўрдим. Бу биринчи марта эмаслиги, 
шаҳарнинг барча ҳудудида шунақа тизим мав-
жудлигини ўйлаб, мавзуни суриштиришга бел 
боғладим.

Маълумотларга кўра, сўнгги йилларда Тош-
кент шаҳрида ноқонуний автотураргоҳлар сони 
сезиларли ошган. Тошкент шаҳар ИИББ ва ша-
ҳар ҳокимлиги маълумотига кўра, 2023 йил-
нинг ўзида 300 дан ортиқ ноқонуний автотурар-
гоҳ аниқланган ва фаолияти тўхтатилган. Ле-
кин бу рақам расмий ҳисобга тушган ҳолатлар. 
Амалда бундай жойлар янада кўп.

Журналистик кузатувимизга кўра, ноқонуний 
автотураргоҳларда кар ва соқов — ногиронлиги 
бўлган фуқаролар ишлатилади. Бу эса икки то-
монлама ҳимоя механизми вазифасини бажа-
ради:

— ногиронлиги бўлган шахслар (соқов)нинг 
гаплашиш имкони йўқлиги сабабли улар тек-
ширувчи органлар билан мулоқотда бўла ол-
майди;

— уларга нисбатан жазо чораси қўллаш му-
раккаб, чунки жамиятда ижтимоий ҳимояга эҳ-
тиёжи бор тоифа ҳисобланади.

Бу усул орқали айрим шахс ва гуруҳлар ша-
ҳар йўл четини ўзлаштириб, пул йиғиб кел-
моқда. Жамоатчилик орасидаги сўровлари-
мизга кўра, бу “бизнес” тасодифий одамлар 
эмас, балки муайян гуруҳлар томонидан тизим-
лашган ҳолда ташкил қилинган.

Журналистик суриштирувни бошлаш анча 
мураккаб бўлди. Сабаби, ўзимиз борган авто-
тураргоҳдаги барча “стояншик”лар биз билан 
мулоқот қилишни хоҳламади. Турли йўлларни 
синаб кўрдик, барибир улар бирор маълумотни 
очиқламади.

Шундан сўнг таржимон олишга қарор қил-
дик. Олмазор туманидаги 102-сонли заиф 
эшитувчи болалар учун ихтисослаштирилган 
мактаб-интернатга мурожаат қилдик. У ердан 
сурдопедагог жалб қилдик ва мақсадимизни ба-
тафсил тушунтириб берганимизда, у ҳам ёрдам 
беришни рад этди.

“Менинг отам ҳам, онам ҳам кар ва соқов 
бўлган. Уларнинг қанчалик қийналиб бизни боқ-
қани кўз олдимда турибди. Сиз кўтараётган 
мавзу қаҳрамонлари ҳам бошқа иш йўқлигидан 
— мажбурликдан бу ишни қилмоқда. Уларни 
танқид қилиб, мақола чиқариш учун сизларга 
таржимонлик қила олмайман”, деди исми сир 
қолишини сўраган сурдотаржимон.

Биз эса мақола бирёқлама бўлмаслиги, ма-
саланинг ҳуқуқий жиҳатларига ҳам тўхталиши-
миз, тегишли ташкилотлардан фикрлар оли-
шимиз, таъбир жоиз бўлса, фақат улар айбдор 
эмаслигини исботлашимиз мумкинлигини ту-
шунтирдик.

Шундан кейин таржимонимиз бирга иш-
лашга рози бўлди. Фақат...

ИШНИ НИМАДАН БОШЛАДИК?
Дастлабки манзилимиз пойтахтимизнинг 

Бунёдкор кўчасида жойлашган миллий таом-
лар ошхонасининг олд қисмидаги автотурар-
гоҳ бўлди. Таржимон орқали суҳбатимиз анча 
жонли кечди.

— Қарши шаҳридан келганман, — деди 
ўзини Аброр деб таништирган кар-соқов суҳбат-
дошимиз. — Тўрт киши бир хонали уйда ижа-
рада яшаймиз. Ойига 3,5 миллион сўм ижара 
пули тўлаймиз. Бу ишни яқинда топганман. Бир 
кунда ўртача 200-300 минг сўм топаман. Шун-
дан 100 минг сўмини иш топган одамга бера-
миз. Қолганини ўзимга ишлатаман: озиқ-овқат, 
кийим-кечак ва уйга пул юборишга.

Сурдотаржимон орқали иш топиб берган 
одам кимлигига қизиқаман. Аброр бирдан сер-
гак тортганча иши кўплигини айтиб, ёнимиздан 
кетди.

Биз эса унинг ишини бироз кузатиб туриб, 
кейинги манзилга йўл олдик. Шаҳрисабз кў-
часидаги автотураргоҳга бордик. У ерда икки 
киши ишлаётган экан. Бири машиналар кири-
шини назорат қилиб турган бўлса, иккинчиси 
чиқиб кетаётганлардан пул олиб турибди.

Улар билан суҳбатимиз қисқа бўлди. Ҳеч бир 
саволимизга жавоб беришни исташмади. Лекин 
бу жойни уларга кимдир топиб бергани ва эва-
зига ҳар кунлик даромадининг 50 фоизини оли-
шини гап орасида айтиб ўтди. Ишидан, топаёт-
ган даромадидан нолимади.

Бу ердан батафсилроқ маълумотларни 
олишга кўзимиз етмай, кейинги объектни қи-
дириб йўлга тушдик. Йўлимиз Қоратош кўчаси-
даги миллий таомлар ошхонаси атрофи бўлди. 
Бу ердаги автотураргоҳда бир киши ишлаётган 
экан. У очиқ чеҳра билан саломлашди. Суҳ-
батга мойиллигини сезиб, бир четда ўтирдик.

— Исмим Муталбек, ёшим 41 да, — дея имо-
ишора билан тушунтирди суҳбатдошимиз.

Айтишича, у ҳам вилоятдан келиб ишлар, 
ижара уйда тураркан, топган даромадининг 
бир қисмини иш берувчига тўлар, қолганини 
ўзига оларкан. Яна ҳам аниқроқ айтганда, бир 
кунда ўртача 150-200 минг сўм топса, шундан 
100 мингини иш топган одамга бериб, қолга-
нини ўзига олар экан.

Пулни мана шу ошхона эгалари оладими, 
деган саволимизга мужмал қилиб жавоб берди.

— Кимлигини танимайман, шу ерда ишлай-
сан, деб қўйишган. Ўша одам келиб пулни олиб 
кетади. Эрталаб 9:00 дан кечқурун 23:00 гача 
ишлайман. Овқатланишим ошхона ҳисобидан. 
Улар тушлик ва кечки овқатни бепул беради, — 
деди Муталбек.

У иш берувчилар кимлар, исми ким, қандай 
машинада юради, қачон келиб пулни олиб ке-
тади, деган саволларимизга жавоб бермади. 
Шундан кейин ўша ердаги ошхона масъулла-
рига юзландик.

Улар қисқа қилиб, бу автотураргоҳдаги ишчи 
уларга қарамаслигини, топган пулини ҳам нима 
қилишини билмаслигини маълум қилди.

Муталбекнинг айтишича, иш берувчилари 
сўнгги ойда топган пулингни ўзингга ишлата-
вер, яқиндан ҳамма жойда пулли автотураргоҳ-
лар ташкил этилади ва сизларга иш қолмайди, 
дебди.

— Шу орқали даромад топиб турган эдик. 
Бизни бошқа соҳада ишга олишмайди, — деди 
у. — Кафелни яхши тераман, қурилишда иш-
лашим мумкин, аммо хавфсизлик қоидаларига 
кўра ишлай олмайсан, деб мени ишга олиш-
майди-да.

Суриштирувимиз боши берк кўчага кириб 
қолди. Шу каби яна бир нечта автотураргоҳга 
бордик. Ҳаммасида бир хил гап — худди ўрга-
тиб қўйилганидек жавоб беришди. Сурдотар-
жимонимиз жуда кўп уринди, танишлари билан 
телефон орқали боғланиб кўрди, лекин “иш бе-
рувчилар” кимлиги аниқланмади.

КАЛАВАНИНГ УЧИ
Чувалашди. Ҳақиқатан ҳам суриштиру-

вимизда калаванинг учи чувалашиб кетди. 
Биз сўраб-суриштирган барча бу масалада 
елка қисиб қўя қолгани қизиқишимизни янада 
оширди.

Интернетда, ижтимоий тармоқларда шу ма-
салада чоп этилган мақола, пост, изоҳларгача 
ўргана бошладик. Айрим ҳолатларда ижобий, 
айрим жойларда ўта салбий фикрларга кўзимиз 
тушди. 2019 йил сентябрида чоп этилган бир 
мақола эътиборимизни тортди ва мазкур ма-
қоланинг ёзилишида катта ёрдами теккан жур-
налист Маъмур Аҳлиддинов шахсига ойдинлик 
киритдик. Мақолани ёзган журналист бошқа 
бўлса ҳам Маъмур Аҳлиддинов жуда катта ёр-
дам берган экан. Сабаби, бу журналистнинг ўзи 
ҳам кар-соқов бўлиб, масалани анча ичидан 
билиши маълум бўлди.

Биз уни Олмазор туманидаги 102-сонли 
заиф эшитувчи болалар учун ихтисослашти-
рилган мактаб-интернатда бўлаётган тадбирда 
учратишга муваффақ бўлдик. Ҳамкасбимиз би-
лан суҳбатимиз анча мароқли кечди. У мақса-
димизни англагач, анча хотиржам жавоб берди. 
Унга кўра, мазкур тоифадаги айрим инсонлар 
умумий овқатланиш шохобчалари, кўнгилочар 
масканлар эгалари билан гаплашиб, шу ерга 
келаётган мижозларнинг автомобилини тўғри 

жойлаштириш, тирбандлик ва пала-партишлик 
келиб чиқмаслиги учун назорат қилиб туриш 
юзасидан келишиб олар экан.

Лекин келган мижозлардан мажбурий пул 
талаб қилиш, аниқ белгиланган суммани олиши 
кўзда тутилмаган бўлиб, ҳайдовчилар лозим 
топсагина атаганини бериши мумкинлигини ту-
шунтирди. Ҳамкасбимизнинг айтишича, унинг 
бу гаплари ҳам аниқ фактларга асосланган 
эмас, лекин тизимнинг ишлашидан келиб чиқиб 
шунақа хулоса қилиш мумкин.

Кейин кулиб қўшиб қўйди: “Сизлар ўйлаган-
дек катта гуруҳлар, катта пул йўқ бу ерда. Лекин 
қонунларда белгилангандек фаолият юритиши 
мақсадга мувофиқ бўлар эди”.

Албатта, барча тизимда қонун устувор бўл-
гани яхши. Биз кўтарган масала ноқонуний ти-
зим асосида ишлаб келаётгани сабабли ҳам 
кўпчиликда норозилик уйғотгани бор гап. Ти-
зимни тартибга солиш, шаҳар инфратузилма-
сини ривожлантириш бўйича ислоҳотлар маз-
кур йўналишда ҳам қарорлар қабул қилишга 
туртки бўлди.

Жорий йил 12 март куни Тошкент шаҳар ҳо-
кимлигида бўлиб ўтган учрашувда “Тошкент ин-
вест” компанияси раисининг рақамли транс-
формация ва ахборот технологиялари бўйича 
биринчи ўринбосари Александр Гурко Тошкент 
шаҳрида 200 мингдан ортиқ пулли автотурар-
гоҳ ташкил этиш режалаштирилаётганини маъ-
лум қилди.

Қайд этилишича, биринчи босқичда йўл 
бўйидаги автотураргоҳлар учун 13−14 минг 
ўринга мўлжалланган 86 та участкани фой-
даланишга топшириш режалаштирилган. Ху-
сусан, биринчи пулли автотураргоҳлар синов 
тариқасида март ойида, эҳтимол, Миробод ва 
Яккасарой туманларининг айрим кўчаларида 
ишга туширилган. Жорий йил июлидан бошлаб 
пулли автотураргоҳлар оммавий равишда очи-
лиши кутилмоқда.

Гурко Тошкент шаҳри ягона паркинг ахбо-
рот тизимини ишлаб чиқиш бўйича тендерда 
ғолиб чиққан “Streetpark Systems” компанияси 
ҳозир мобиль илова яратиш устида ишлаёт-
ганини таъкидлади. У орқали ҳайдовчилар 
пойтахтдаги автотураргоҳлар учун пул тў-
лаши мумкин.

Натижада тартибга солинган автотураргоҳ 
тирбандликни 18 фоиз камайтириши, ўртача 
ҳаракат тезлигини 14 фоиз ошириши (37 км/
соатдан 42 км/соатгача) ва коммунал хизмат-
лар учун қулай шароит яратиши прогноз қилин-
моқда. Худди шундай ҳисоб-китоб Тўйтепа кў-
часининг 65 ўринли қисми учун ҳам ўтказилган: 
тирбандликлар 20 фоиз камаяди, ўртача ҳа-
ракат тезлиги эса 15 фоиз — соатига 35 кило-
метрдан 40 километргача ошади.

Автотураргоҳ учун тўловлар махсус план-
шет ва автомобиллар билан жойларда текши-
рувчи видеокузатув камералари ёрдамида на-
зорат қилинади. Пул тўламаганлик учун маъ-
мурий жавобгарлик фақат 2026 йилдан бошлаб 
жорий этилиши мумкин.

Бундан ташқари, Тошкентда кўп қаватли ав-
тотураргоҳлар ташкил этиш учун жойлар ўрга-
нилишини, улар одам гавжум ҳудудлар, жум-
ладан, бозорлар яқинида қурилиши таъкид-
ланди. Шунингдек, автотранспорт йўлларига 
яқин жойда автотураргоҳлар ташкил этиш им-
конияти ўрганилмоқда. Бу ишларни 3 ойда 
якунлаб, натижаси бўйича тақдимот қилиш ре-
жалаштирилган.

Ноқонуний автотураргоҳлар шу йўл би-
лан тизимлаштирилаётгани ўринли, ал-
батта. Сабаби, биз юқорида тилга олган 
“стояншик”лар фаолиятидан норозилар ни-
ҳоятда кўпайди. Рақобатни ривожлантириш 
ва истеъмолчилар ҳуқуқларини ҳимоя қи-
лиш қўмитаси тўхташ жойларида ноқонуний 
тарзда пул талаб қилиш ҳолатлари ҳақида 
хабар беришга чақирди.

Қўмита ахборотига кўра, Вазирлар Маҳкама-
сининг 2013 йил 31 июлдаги қарори билан тас-
диқланган низомга мувофиқ, транспортларни 
сақлаш (тўхташ) учун тўлов ундириш махсус 
рухсатнома (лицензия) асосида амалга оши-
рилади ҳамда у белгиланган тарифларга муво-
фиқ бўлиши шарт.

Фуқаролар электр зарядлаш станцияси ёки 
автотураргоҳда транспорт воситасини тўхта-
тиш учун ноқонуний тарзда тўлов талаб қилиш 
ҳолатларига дуч келса, 1159 қисқа рақамига му-
рожаат қилиши мумкин.

Солиқ қўмитасидан масала юзасидан маъ-
лумот сўраганимизда, масъуллар автотурар-
гоҳлар фаолиятининг қонунга мувофиқлиги со-
лиқ органи томонидан мунтазам назорат қилиб 
борилиши, агар юридик шахс автотураргоҳ хиз-
мати билан биргаликда бошқа фаолият билан 
ҳам шуғулланса, ҳар бир фаолият тури бўйича 
алоҳида ҳисоб юритилиши лозимлигини таъ-
кидлади.

Ушбу суриштирувимиз пойтахтимиз Тош-
кент шаҳри мисолида бўлди. Лекин мамла-
катимизнинг бошқа ҳудудларида-чи, катта-
катта шаҳар-туман марказларида бу борада 
муаммо йўқми?

Демак, кичкина деб қараладиган масала-
нинг анча катта томонлари ҳам йўқ эмасга ўх-
шайди.

Ҳа, қонунчилигимизда барчаси аниқ-рав-
шан кўрсатиб ўтилган. Биз ўрганган жиҳатлар 
эса ноқонуний ҳолат бўлиб, ташкил этилаётган 
янги тизим орқали барчаси тўлиқ бартараф эти-
лиши кўзда тутилган.

Ўрганишларимиз натижасида юзага чиққан 
ва сурдотаржимонимизни қийнаган бир муаммо 
— ногиронлиги бор “стояншик”ларнинг кейинги 
тақдири, уларни иш билан таъминлаш маса-
ласини эса мутасадди ташкилотлар ихтиёрига 
қолдирамиз.

Зеро, мамлакатимизда “Инсон қадри учун” 
ғояси асосида барча жабҳа ва фуқароларни 
қамраб олиш назарда тутилган.

Абу Бакир ЎРОЗОВ,
журналист.

ИМО-ИШО Р АЛИ БИЗНЕС
1 - á.

ҚОЗОҒИСТОНДА                                           
МУДОФАА ВАЗИРИ ЎЗГАРДИ

Қозоғистон Президенти Қосим-Жомарт Тўқаев Мудо-
фаа вазири Руслан Жақсилиқовни лавозимидан озод қи-
либ, унинг ўрнига Даурен Косановни тайинлади. Бу ҳақда 
давлат раҳбарининг матбуот хизмати хабар берган. 

Жақсилиқов 2022 
йил январидан буён 
Қозоғистон Мудофаа 
вазирлигига раҳбар-
лик қилиб келаёт-
ганди. 2024 йил фев-
ралида эса қайта та-
йинланган. Маҳаллий 
ОАВга кўра, у Мудо-
фаа вазири бўлган 
вақт мобайнида ва-
зирлик фаолиятига 
нисбатан бир неча 
бор танқидлар янграган. Хусусан, “Ulys Media”нинг ёзишича, 
айниқса, ҳарбийлар ўртасидаги ўз жонига қасд қилиш ҳо-
латлари юзасидан эътирозлар кўпайган. 2022 йил июнида 
 “Orda.kz” нашри армияда ўз жонига қасд қилиш ҳолатлари ор-
тиб бораётганини маълум қилган, аммо бу қачондан бошланга-
нини ёки қандай миқдорда ортганини кўрсатмаган. Ўша пайтда 
Жақсилиқов бу масалага изоҳ берар экан, “ҳарбий хизматчилар 
ўз муаммолари билан армияга келади, фақат армияни айблаб 
бўлмайди”, деган.

АҚШга ЖАВОБ ҚАЙТАРИЛДИ
Нидерландиянинг Гаага шаҳрида жойлашган Халқаро 

жиноий суд (ХЖС) АҚШ томонидан ўз судьяларига нисба-
тан жорий этилган санкцияларни танқид қилиб чиқди ва 
бу ҳолат суднинг мустақиллигига таҳдид эканини таъ-
кидлади. Бу ҳақда суднинг расмий сайтида хабар берилди.

Гап АҚШнинг ХЖС 
Апелляция палатаси-
нинг тўрт судьясига 
қарши киритган санк-
циялари ҳақида бор-
моқда. Бу судьялар 
Исроил Бош вазири 
Биньямин Нетаньяху 
ва собиқ мудофаа ва-
зири Йоав Галантга 
нисбатан чиқарил-
ган ҳибсга олиш ор-
дерларига қарши ши-
коятларни кўриб чиқмоқда. Санкция эълон қилинган судьялар 
Бенин, Уганда, Перу ва Словения фуқаролари ҳисобланади. 

“Адолат учун курашаётган инсонларга қарши ҳужумлар мо-
жаролардан азият чекаётган тинч аҳолига фойда келтирмайди. 
Аксинча, бундай чора-тадбирлар жазосизликка умид қилаётган-
ларни рағбатлантиради”, дейилади баёнотда. 

ИЛОН ХАТО ҚИЛДИМИ?
Машҳур миллиардер Илон Маскнинг отаси Эррол 

Маск ўғли чарчагани сабабли АҚШ Президенти Дональд 
Трампга қарши хато фикрлар айтганини билдирган. Бу 
ҳақда у Россиянинг Царьград институти иштирокида 
Москвада ташкил этилган “Келажак форуми 2050” анжу-
манида қатнашиши олдидан маълум қилган. 

“Трамп ғалаба қо-
зонди – у Президент. 
У Президент этиб 
сайланган. Илон эса 
хато қилди, деб ўй-
лайман. У чарчаган, 
стрессда. Беш ой да-
вомида тинимсиз ст-
ресс остида яшади”, 
деган Илон Маскнинг 
отаси. 

Эррол Маскнинг 
сўзларига кўра, Илон 
ҳозир Оқ уй билан боғлиқ травматик ҳолат сабабли стресс ҳо-
латига тушган. Шунга қарамай, у можаро яқин орада тугашига 
ишонишини айтган.

ЛУКАШЕНКО СИ ЦЗИНЬПИНГА ҲАЙКАЛ 
ЎРНАТИШНИ ТАКЛИФ ҚИЛДИ

Беларусь етакчиси Александр Лукашенко Хитой Раиси 
Си Цзиньпинга Беларуснинг Минск шаҳрида ҳайкал ўрна-
тишни таклиф қилган. Бу ҳақда БелТА ахборот агент-
лиги хабар берган.

Нашрга кўра, Хи-
той раҳбари Бела-
русь халқи учун совға 
сифатида футбол 
стадиони ва сузиш 
ҳавзаси қурган. Ста-
дионнинг кириш қис-
мига Беларусь ва Хи-
той футболчиларини 
акс эттирган ҳайкал 
ўрнатилган.

Лукашенко ҳам 
стадионнинг очилиш маросимида иштирок этган. “Мен киришда 
шундай деган эдим: бу ерга менинг дўстим Си Цзиньпинга ҳай-
кал қўйиш керак. Чунки айнан унинг ёрдами билан, хитойлик-
лар ўз ҳисобидан бу стадионни қуриб берди”, деган Лукашенко. 

РОССИЯ ДЕНГИЗДА ҲАМ                    
ҲУКМРОНЛИК ҚИЛМОҚЧИ

Россия Президенти Владимир Путин мамлакат Ҳар-
бий-денгиз флоти (VMF)ни 2050 йилгача ривожлантириш 
стратегиясини расман тасдиқлаган. Бу ҳақда Президент 
ёрдамчиси ва Россия Денгиз коллегияси раҳбари Николай 
Патрушев “Аргументы и факти” газетасига берган ин-
тервьюсида маълум қилган. 

Стратегияда 
глобал ҳарбий-
сиёсий вазият 
таҳлили, қуролли 
т ў қ н а ш у в л а р 
юзага келиш эҳ-
тимоли ва улар-
нинг характери, 
етакчи денгиз 
давлатларининг 
ҳарбий сало-
ҳияти кўриб чи-
қилган. Ҳужжатда, шунингдек, Россия Ҳарбий-денгиз флоти ҳо-
зирги ҳолати баҳоланган.

“Тафсилотларга кирмаган ҳолда айтишим мумкинки, бу каби 
стратегик режалаштириш ҳужжати Россия замонавий тарихида 
биринчи марта қабул қилинмоқда. Россия дунёнинг энг йирик 
денгиз давлатларидан бири сифатидаги мавқеини аста-секин 
тикламоқда”, деган Н.Патрушев.

Интернет маълумотлари асосида 
Ислом ЭГАМБЕРДИЕВ тайёрлади. 

Қизиқиши ортган 
суҳбатдош яна сў-
райди:

— Хўш, онлайн 
дарслар қандай бўляпти? Қийин эмасми?

Буниси шарақлаб кулиб юборади:
— Э, дугона, дарс қилишга вақт қаерда?! 

Эрта билан уй юмуши, бола-чақа, кечгача 
иш. Устозлар телеграм гуруҳга дарс мавзу-
ларини ташлаб боради. Вақтим бўлса, ки-
риб қарайман. Тайёрланишга хоҳиш ҳам, 
вақт ҳам йўқ.

Автобусдаги бу суҳбатни эшитган ҳар 
қандай киши, эҳтимол, илк қарашда буни 
оддий ҳаётий воқеага йўяр.

Аммо бу мисол замирида таълим тизи-
мидаги оғриқли нуқталар кўзга ташланади, 
менинг назаримда.

Кўпчилик яхши эслайди, беш йил ол-
дин “Covid-19” ҳаммани уй-уйига қамаб 
қўйди. Пандемия турмуш тарзи билан 
бирга таълим тизимида ҳам туб бурилиш-
ларни юзага келтирди. Шу бурилишлардан 
бири — онлайн таълимнинг оммалашуви 
бўлди. Тўғри, у пайтдаги глобал хавфсиз-
лик ва санитария шароити бундай ёнда-
шувни тақозо этганди. Ҳатто бу тизим пан-
демия шароитидаги ягона оқилона чора 
сифатида қабул қилинди. Аммо бугун ҳаёт 
изига тушган, таълим муассасалари эшик-

лари очилган бир пайтда ҳам онлайн таъ-
лимнинг ҳали-ҳануз кенг қўлланилаётгани 
ўйлантириб қўяди кишини.

Айримлар онлайн таълимнинг афзал-
ликларидан менга гапириши турган гап. 
Ҳа, афзалликлари бор, ёниб-ўчган шам 
ёруғичалик. Энг аввало, масофавий им-
кониятлари устувор. Жуғрофий жиҳатдан 
олис ҳудудлардаги талабалар учун ўқиш 
имконини беради. Вақт, сафар, транс-
порт харажатлари тежалади. Вақтинчалик 
яшаш муаммоларига яхши ечим. Мульти-
медиа ресурсларидан унумли фойдала-
ниш мумкин. Дарслар ёзиб олиниб, уларни 
қайта кўриш имкони пайдо бўлди ва ҳо-
казо. Шу нуқтаи назардан қараганда, он-
лайн таълим технологик тараққиётнинг қо-
нуний маҳсули бўлиб кўринади.

Онлайн таълимнинг кўзга кўринмас 
камчиликлари таълим мазмуни, самара-
дорлиги ва сифатини жиддий савол ос-

тида қолдиради. Уларни инкор этиш — жа-
вобгарликдан қочиш билан баробар.

Ўқитувчи ва талаба ўртасидаги руҳий 
алоқа таълим сифатида роль ўйнайди. 
Устоз-шогирд муносабатларининг маз-
мун-моҳияти ҳам шунда кўринади. Бу му-
носабат фақат билим бериш эмас, балки 
қалб ва тафаккур тарбиясини ҳам ўз ичига 
олади. Онлайн тарзда эса бу руҳий боғла-
нишга эришиб бўлмайди. Онлайн дарс жа-
раёнида талабанинг дарсга реал муноса-
батини баҳолаш жуда қийин. Барча мезон-
лар “Ёпиқ экран ортида”ги сабоқ туфайли 
йўққа чиқади.

Нима бўлганда ҳам талаба олий даргоҳ 
остонасини кўриши, аудиториялар ҳаво-
сини олиши керак.

Сўнгги йилларда олий таълимда сиртқи 
таълимни чеклаш йўлидаги саъй-ҳара-
катлар таълим самарадорлигини ошириш 
мақсадида ташланган қадам бўлди. Та-

лабалар сиртдан ўқиб, юзаки билим ол-
масин, ўз соҳасини пухта эгалласин, де-
ган мақсад бор эди бу дадил қадамларда. 
Сиртқи таълим тугатилди-ю, аммо биз ай-
таётган муаммолар таълимнинг онлайн 
шаклида сақланиб қолаётгандек. Хўш, биз 
нима қилмоқчи бўляпмиз-у, пировардида, 
нимага эришяпмиз?

Зеро, сиртқи таълимда ҳарна талаба 
аудиторияда ўтириб, устозларнинг сабо-
ғини оларди-да. У ишлаб юриб ўқирди, би-
роз мустақил ва эркин бўларди. Ўз устида 
ишларди. Назарий ва амалий билимла-
рини уйғун ҳолда бойитиб борарди.

Онлайн таълимда бунинг акси эмасми? 
Бунда талаба юқоридаги афзалликлардан 
маҳрум ҳолда, фақат номигагина дарслар 
“иштирокчи”сига айланиб қолмайдими? 
Талаба уйида ўтириб, ҳеч қандай аудито-
рия муҳити, мулоқот, баҳс-мунозара, ама-
лий машғулотларсиз диплом олишга ин-

тилмайдими? Бу эса, албатта, таълим 
сифатига путур етказади. Чунки айрим 
ОТМларда онлайн дарслар учун комму-
никацион тизим тўлақонли ишламаётгани 
ҳақида ҳам эшитяпмиз-да. Агар шу гаплар 
рост бўлса, унда аҳвол биз тасаввур қил-
гандан-да ёмонроқ бўлиб чиқади.

Талаба ўқишини қайси мезонлар асо-
сида онлайн таълимга ўтказяпти, бу ҳам, 
менимча, савол остидаги масала. Ёки 
бунда меъёр йўқмикан?

— Ёлғиз онаман. Ўтган ўқув йилида 
ўқишимни бир ОТМдан бошқасига кў-
чиришга мажбур бўлгандим. Сабаби — 
шартнома пулининг қимматлиги. Оила-
вий шароитимиз эса буни кўтара олмади. 
Боз устига, икки фарзандим ўқийди, улар 
ҳам “контрактчи”. Иложсиздан арзонроқ 
тўлов таклиф этиладиган олий таълим 
муассасасига ўтдим. Аммо “арзоннинг 
шўрваси татимас” деган гап бежиз эмас 

экан. Бу ердаги таълим сифати, афсуски, 
кутганимдай бўлмади. Ўқитувчилар ау-
диториядан маъруза ўқиб чиқиш билан 
чекланишади, талабанинг мавзуни қан-
чалик ўзлаштиргани билан деярли қизи-
қишмайди. Онлайн дарслар ҳам жиддий 
муаммоларга тўла: видеоалоқа сифати 
паст, техник камчиликлар доимий. Баъзи 
ўқитувчилар эса бу камчиликларни ба-
ҳона қилиб, умуман онлайн дарс ўтмай 
қўйишган. Хуллас, назорат йўқ. Масофа-
вий таҳсилдаги талабалар бу шароитда 
нимани ўрганиши мумкин? Ҳақиқатан 
ҳам, бу савол менинг ўй-хаёлимни банд 
қилган, — деди олий таълим муассаса-
ларидан бирида таҳсил олаётган талаба-
лардан Гулшода Саидқулова.

Технология жамият ривожи учун муҳим 
восита. Уни инкор этиб бўлмайди. Лекин 
таълим — бу фақат технология эмас. У ин-
сон руҳи, ижтимоий муҳит, фикрлаш мада-
ниятига тааллуқли жараён. Онлайн таъ-
лимда тўлиқ самара кутилса, у ҳолда уни 
ўқитувчи салоҳияти, назорат тизими, ме-
тодик базаси ва масъулият муҳити билан 
қувватлаш керак. Акс ҳолда, бу ёндашув 
“илм” деган муқаддас тушунчани ўз моҳия-
тидан ажратиб қўяди.

Ҳамзабек ТУРДИЕВ,
журналист.

ОНЛАЙН ТАЪЛИМ КЕРАКМИ?ОНЛАЙН ТАЪЛИМ КЕРАКМИ?
уни ким назорат қилади?уни ким назорат қилади?

Бугунги кунда энергетика соҳаси истал-
ган мамлакат тараққиётининг асосини таш-
кил этади. Иқтисодиётни ривожлантириш, 
аҳолининг қулай ҳаёт кечириши, таълим, 
тиббий хизмат, ижтимоий таъминот, ком-
мунал хўжаликнинг мўътадил фаолияти 
учун имкониятлар айнан шу соҳада яра-
тилади. Аммо бугун соҳани бозор иқтисо-
диёти йўлига ўтказмай туриб, улкан энер-
гетика инфратузилмасини ишчан ҳолатда 
сақлаб туриш, боз устига, электр энергияси 
ишлаб чиқариш ҳажмларини ошириш муш-
кул. Фақатгина электр станциялар, электр 
тармоқлари ва энергетика инфратузилма-
сининг ўзга муқобилларини қуриш ва иш-
латиш борасида энг замонавий ютуқларни 
қўллабгина қўйилган мақсадларга эришиш 
мумкин. Бозор қонунлари асосида энер-
гетикани ривожлантириш рақобат учун 
шарт-шароит яратади, бу эса нафақат во-
ситалар, балки замонавий тажриба ва тех-
нологиялар соҳиби бўлмиш энг малакали 
муҳандисларни лойиҳаларни амалга оши-
ришга жалб этишга имкон беради. Шу ас-
нода яна ўн йилларча долзарб аҳамият 
касб этувчи ускуна ва услубиятларни Ўзбе-
кистон энергетикасига олиб кириш мумкин.

Шу йил 30 январдаги “Ўзбекистон – 2030” ст-
ратегиясини “Атроф-муҳитни асраш ва “яшил 
иқтисодиёт” йилида амалга оширишга оид дав-
лат дастури тўғрисида”ги Президент Фармони 
билан 2025 йилги Давлат дастури қабул қи-
линди.

Давлат дастурида йил номидан келиб чи-
қиб, экологик масалаларга алоҳида устувор-
лик берилган. Бешта йўналишдан иборат мақ-
садлар яшиллик сиёсати билан уйғун ва ҳа-
моҳангдир. Бу бежиз эмас. Чунки бугун турли 
экологик муаммолар инсониятни ташвишга со-
лаётган энг муҳим масалага айланди. Атроф-
муҳитни асраш, яшил майдонларни кенгайти-
риш, қайта тикланувчи энергия манбаларидан 
фойдаланиш, чиқиндиларни қайта ишлаш ти-
зимини ривожлантириш, сув ресурсларини са-
марали бошқариш каби масалалар энг дол-
зарб йўналишлар сирасига киради.

Бу борада 2025 йилги Давлат дастурида қа-
тор мақсад-вазифалар ўз аксини топган. 2025 
йилда “яшил иқтисодиёт” тамойилларини кенг 
жорий қилиш, иқтисодиётни декарбонизация 
қилиш, иқлим ўзгариши оқибатларини юмша-
тиш ва унга мослашишга қаратилган лойиҳа-
ларни барқарор молиялаштириш борасида:

— Париж битимининг талабларидан келиб 
чиқиб, Ўзбекистоннинг углерод нейтраллигига 
эришишининг узоқ муддатли стратегияси иш-
лаб чиқилиши;

— иқлим ўзгаришига мослашиш, “яшил тех-

нология”лар трансфертини инобатга олган 
ҳолда глобал миқёсда мамлакатимизнинг кел-
гуси йилда иссиқхона газларини қисқартириш 
бўйича Миллий миқёсда белгиланган ҳиссаси 
(НДC) эълон қилиниши;

— метан эмиссиясини қисқартириш мажбу-
рияти доирасида табиий газ, чиқиндилар ва 
чорвачилик соҳаларида метан эмиссиясининг 
базавий ҳолати аниқланиши;

— умумий қуввати 4,5 ГВт бўлган йирик 
қуёш ва шамол электр станциясини ишга ту-
шириш, қуввати 785 мегаватт бўлган қуёш па-
нелларини ўрнатиш, қуввати 225 мегаватт бўл-
ган гидроэлектр станцияларини барпо этиш 
орқали жами қайта тикланувчи энергия ман-
балари улуши электр энергияси ишлаб чиқа-
ришда 26 фоизга ва жами генерация қувват-
лари таркибидаги улуши 40 фоизга еткази-
лиши;

— янги қуриладиган бино-иншоотлар ва уй-
жойлар энергия самарадорлигидан келиб чи-
қиб, “Яшил бино” сертификати жорий этилиши 
қайд этиб ўтилган.

Бир сўз билан айтганда, “Атроф-муҳитни 
асраш ва “яшил иқтисодиёт” йили” Давлат 
дастури яшилликни кенгайтириш, ресурс те-
жамкорлигини таъминлаш, иқлим ўзгариши 
оқибатларини юмшатиш ва унга мослашиш 
ҳамда аҳолининг яшаш сифатини яхшилаш ва 
иқтисодий ўсишнинг янги “яшил ривожланиш” 
моделига ўтишда муҳим дастуриламал ҳужжат 
бўлади, ҳуқуқий асос вазифасини ўтайди.

Шунингдек, 2025 йил 30 май куни Остона 
шаҳрида бўлиб ўтган “Марказий Осиё — Ита-
лия” саммити минтақамиз ва Европа давлат-
лари ўртасидаги кўп томонлама ҳамкорликни 
янги босқичга олиб чиқишга хизмат қиладиган 
муҳим сиёсий ва иқтисодий воқеа бўлди. Ўзбе-
кистон Республикаси Президенти Шавкат Мир-
зиёев томонидан илгари сурилган ташаббуслар, 
айниқса, инвестиция, технологиялар, “яшил” иқ-
тисодиёт, қайта тикланувчи энергетика, таълим 
ва маданий ҳамкорлик соҳаларини қамраб ол-
гани долзарб ва стратегик аҳамиятга эга.

Фарғона давлат техника университети жа-
моаси мазкур йўналишларда амалга оширила-
диган ислоҳотлар ва халқаро ташаббусларни 
тўлиқ қўллаб-қувватлайди. Айниқса, энергия 
самарадорлигини ошириш, сув инфратузил-
масини модернизация қилиш, водород техно-
логияларини ривожлантириш ва Италиянинг 
етакчи муҳандислик компаниялари билан ҳам-
корлик қилиш бўйича белгиланган режалар 
олий таълим муассасаларига катта масъу-
лият юклайди. Ҳозирги кунда университетимиз 
олимлари томонидан ҳам қайта тикланувчи 
энергия манбалари асосидаги энергетик қурил-
маларни ривожлантириш устида кенг кўламли 
илмий-амалий ишлар олиб борилмоқда.

Жумладан, энергия тежамкорлик ва қайта 
тикланувчи энергия манбаларидан фойдала-
ниш илмий лабораторияси фаолияти йўлга қў-
йилди. Фарғона водийси олий таълим муас-
сасалариаро илмий лабораториясига 750 
минг доллар қийматидаги 84 хил жиҳоз кел-
тирилди. Бу ерда энергия тежамкор ва қайта 
тикланувчи энергия манбалари бўйича илмий 
ишланмаларни тажрибадан ўтказиш ва намо-
йиш қилиш учун майдони 400 квадрат метр 
бўлган ҳамда метрологик ўлчов асбоблари би-
лан жиҳозланган гелиополигон фаолият кўр-
сатмоқда. Университетда қайта тикланадиган 
энергия турлари асосидаги энергия қурилма-
лари ихтисослиги бўйича таянч докторантура 
мавжуд бўлиб, илмий кенгаш фаолият юрит-
моқда. Ушбу соҳада бир қатор ишлаб чиқариш 
корхоналари ҳамда Фанлар Академияси Фи-
зика-техника, Материалшунослик ҳамда Ион 
плазма ва Лазер технологиялар институтла-
рида илмий-амалий изланишлар олиб борил-
моқда.

Сўнгги йилларда университетда 19 та ил-
мий-тадқиқот лойиҳасини амалга ошириш ре-
жалаштирилган. Уларнинг 4 таси давлат ил-
мий-техник дастури, 4 таси стартап, 2 таси 
Европа Иттифоқи лойиҳаси, 9 таси “Бўлажак 
олим” танлови доирасида ҳаётга татбиқ эти-
лади. Жорий йилда Инновацион ривожланиш 
агентлиги томонидан 14 та лойиҳа молиялаш-
тирилади. Ушбу лойиҳаларнинг аксарияти 
қайта тикланувчи энергия манбаларининг ис-
тиқболли йўналишларини ривожлантиришга 
қаратилган.

Хусусан, электр энергияси сарфисиз ер 
майдонларини суғориш, қуёш энергияси асо-
сида совитиш, самарадор қуёш ҳаво иситкичи, 
“ақлли соябон”, автоматлаштирилган микро 
ГЭС сингари долзарб мавзулардаги илмий иш-
ланмалар ҳаётга жорий этиляпти. Дастлабки 
қадам сифатида “ақлли соябон” ёки қуёш-ҳаво 
иситкичи лойиҳаларини келтириш мумкин. 
“Ақлли соябон”лар қуёш панеллари билан жи-
ҳозланиб, унда дам олиш пайтида телефонни 
зарядлаш ва бепул хизматидан фойдаланиш 
имкони бор. Тунги пайтлари эса, атрофни ёри-
тишга хизмат қилади. Янги лойиҳа вилоят ҳо-
кимлиги томонидан молиялаштирилиб, айни 
кунда уни вилоят театр-концерт саройи атро-
фига ўрнатиш ишлари олиб борилмоқда.

Жанубий Фарғона канали ўзанида соатига 
300 киловатт электр энергияси ишлаб чиқариш 
қувватига эга бўлган гидроэлектростанция қу-
риш ишлари поёнига етди. Янги ишлаб чиқа-
риш қувватларининг ишга туширилиши аҳоли 
ва ишлаб чиқариш тармоқларини арзон ҳамда 
сифатли электр манбаи билан таъминлаш им-
кониятини беради.

Қува туманидаги “Баҳор” фермер хўжалиги 

билан ҳамкорликда амалга оширилаётган ло-
йиҳа электр тармоқлари етиб бормаган ҳудуд-
ларда ҳам экинларни суғориш, ҳосилдорликни 
оширишда яхши самара бермоқда. Бундан 
ташқари, Қувасой шаҳридан оқиб ўтган Исфай-
рамсойда уюрмали микро ГЭСлар қуриш лойи-
ҳаси таклиф этилмоқда. Бу усул сув миқдори 
кам бўлган ўзанларда ҳам арзон ва экологик 
тоза электр энергияси ишлаб чиқариш имко-
нини беради.

Умуман, Фарғона вилоятида муқобил электр 
энергияси ишлаб чиқариш орқали истеъмолчи-
ларнинг электр энергиясига бўлган эҳтиёжини 
қондириш борасида катта имкониятлар мав-
жуд. Биргина “Сирдарё-Сўх” ирригация тар-
моқлари ўзанининг ўзида 200 дан ортиқ муқо-
бил электр энергияси ишлаб чиқарувчи микро 
ГЭСлар қуриш мумкин. Бундан ташқари, ўт-
ган асрнинг эллигинчи йилларига қадар иш-
лаб келган “Қудаш”, “Водил”, “Болтакўл”, “Қува” 
ГЭСлари фаолиятини тиклаш орқали ҳам му-
қобил электр энергияси ишлаб чиқарса бў-
лади. Ўзбекистон туманидаги “Қудаш” гид-
роэлектростанцияси фаолияти такомиллаш-
тирилиб, 200 киловатт соат электр энергияси 
ишлаб чиқувчи янги қурилмани ишга тушириш 
борасида иш олиб боряпмиз.

Олимларнинг амалий изланишлари ту-
файли ҳаётга татбиқ этилаётган илмий ишлан-
малар кўлами кенг. Бунга балиқчилик, фермер 
хўжаликлари ва томорқа иссиқхоналари учун 
қуёш панелли станцияларни тайёрлаш йўлга 
қўйилаётганини мисол қилиб кўрсатиш мум-
кин. Муқобил энергия ишлаб чиқаруви янги 
лойиҳалар самарадорлигини ошириш ва қўл-
лаб-қувватлашда Инновацион ривожланиш 
агентлиги ҳузуридаги “Ёшлар инновация мар-
кази”нинг амалий ёрдами қўл келмоқда. Айни 
кунда марказ ташаббуси билан ўнлаб истиқ-
болли лойиҳаларни ҳаётга татбиқ этиш устида 
иш олиб бориляпти.

Бугунги ислоҳотлар фақат профессор-ўқи-
тувчилар доирасидагина эмас, балки ёш ав-
лод — талабалар сафида ҳам амалий ифода-
сини топмоқда. Университетимиз талабалари 
технология ва муқобил энергия соҳасида янги-
ликлар яратишга интилаётганлари қувонарли 
ҳолдир.

Жумладан, талабамиз Санжарбек Юнуса-
лиев томонидан ишлаб чиқилган “Қуёшдан уч 
томонлама муқобил энергия олувчи мослама” 
— ёшларнинг техник тафаккури, ижодий ёнда-
шуви ва амалиётга йўналтирилган билимла-
рини намоён этувчи ёрқин мисолдир. Талаба-
ларимиз ана шундай инновацион ғоялар би-
лан мамлакатимизнинг энергетика, экология 
ва технологик хавфсизлик соҳаларида барқа-
рор ривожланишига ўз ҳиссасини қўшмоқда. 
Бу — давлатимиз томонидан илгари сурилган 

“Яшил келажак” концепцияси билан ҳамоҳанг 
равишда ёшлар интеллектига таянилган кела-
жак қурилиши йўлида муҳим қадамлардан би-
ридир.

Бугунги кунда дунё миқёсида барқарор та-
раққиёт, экологик хавфсизлик ва энергия мус-
тақиллиги глобал кун тартибининг энг долзарб 
йўналишларига айланган. Ўзбекистон ҳам бу 
борада қатъий сиёсий иродага ва аниқ стра-
тегик мақсадларга эга давлат сифатида му-
қобил энергия манбаларига асосланган янги 
энергетика сиёсатини шакллантирмоқда. Ай-
тиш жоизки, иқтисодиёт тармоқлари самара-
дорлигини оширишда қайта тикланувчи, эколо-
гик тоза энергия манбаларига ўтиш — нафа-
қат зарурат, балки замон талаби. Шу маънода, 
муқобил энергия ишлаб чиқаришга йўналти-
рилган миллий ва халқаро лойиҳалар мамла-
катимизни арзон, сифатли ва барқарор электр 
энергияси билан таъминлашда муҳим омилга 
айланмоқда.

Юртимизнинг табиий-иқлимий шароитлари 
бу борада улкан устунликларни тақдим этади. 
Йилнинг деярли 300 куни қуёшли саналадиган 
Ўзбекистон ҳудуди қуёш энергияси бўйича са-
лоҳиятли давлатлар қаторига киради. Илмий 
ҳисоб-китобларга кўра, мамлакатимизда замо-
навий технологиялар асосида қуёш станция-
ларини барпо этиш орқали йилига 600 мил-
лиард киловатт-соат электр энергияси ишлаб 
чиқариш мумкин.

Бу кўрсаткич ҳозирги эҳтиёжимиздан 8 ба-
робар кўпдир.

Яшил иқтисодиёт бугунги глобал муаммо-
ларга жавоб берувчи, келажак авлодлар учун 
барқарор ва фаровон ҳаётни таъминлашга 
хизмат қилувчи энг долзарб ёндашувлардан 
биридир. Атроф-муҳитни асраш, табиий ре-
сурслардан оқилона фойдаланиш ва иқтисо-
дий ўсиш ўртасида мувозанат яратиш — бу 
фақат экологик эмас, балки ижтимоий ва иқ-
тисодий адолатни таъминлаш йўлидаги муҳим 
қадамдир.

Университетимиз ушбу стратегик йўна-
лишда илмий изланишлар, таълим дастурлари 
ва амалий ташаббуслари орқали фаол ишти-
рок этади. Талабаларимиз ва профессор-ўқи-
тувчиларимизнинг экологик саводхонлигини 
ошириш, инновацион ечимлар ишлаб чиқиш 
ва яшил ташаббусларни қўллаб-қувватлаш ор-
қали биз барқарор келажак сари ишонч билан 
одимламоқдамиз. Зеро, яшил иқтисодиёт сари 
ташланган ҳар бир қадам — бу инсониятнинг 
бахтли ва барқарор келажагига қўйилган мус-
таҳкам пойдевордир.

Ўктам САЛОМОВ,
Фарғона давлат техника 

университети ректори,
техника фанлари доктори.

Ҳар бир ижодкор таваллуд санасига 
биринчи навбатда ўзи туҳфа тайёрлаши 
керак. Таниқли ижодкор Маҳмудхон 
Тоировнинг 70 йиллик қутлуғ ёши 
муносабати билан тайёрлаган 
матбаа нуқтаи назаридан чиройли 
муқоваланган “Ҳикматга йўғрилган 
ҳаёт” китобини варақласангиз, ажойиб 
тарзда саҳифалангани, мақолаларнинг 
керакли ўринларига дид билан суратлар 
жойлаштирилгани ва муаллифнинг 
умр йўли акс эттирилган рангли 
расмли қўшимча варақлар қўйилганини 
кўрганингизда кўзингиз қувнайди. 
Китобдаги муаллифнинг публицистик 
мақолаларини, шеърларини, фикрат 
дурдоналарини, замондошларимизнинг 
дил изҳорларини ўқиганингизда дилингиз 
ёришади. Чиндан ҳам бундай китоб 
таваллуд санасига муносиб туҳфа.

Китобга маҳлиё бўлиб турганингизда, муал-
лифнинг қуйидаги сўзлари сизни сергак торт-
тиради: “Барча актёрлар Шукур Бурҳонов-
дек истеъдодга эга бўла олмаганидек, ҳамма 
ижодкорлардан “Хамса” даражасидаги асарни 
кутиш тўғри эмас”. Шундан кейин китобни бо-
шидан диққат билан ўқишга киришасиз. Маҳ-
мудхон Тоиров публицистикасининг муваффа-
қияти нимада? Унинг мақолалари ўзи билган 
кишилар, кўрган воқеалари ҳақида оддий ва 
самимий тарзда ёзилганида. Бу ўзбек халқи-
нинг асл фарзанди, атоқли давлат ва жамоат 
арбоби, таниқли ёзувчи ва шоир, оташин пуб-
лицист ва нотиқ, чорак аср Ўзбекистонга раҳ-
барлик қилган Шароф Рашидовга бағишланган 
хотираларида яққол кўринади. Сиз беихтиёр 
бу эсдаликларни фақат Маҳмудхон ака ёзиши 
мумкин эди, деган хулосага келасиз.

Умуман олганда, унинг публицистикасини 
“Улуғлар даврасидаги унутилмас лаҳзалар” 
деган сарлавҳа остига бирлаштирса бўлади. 
Чунки мақолаларида халқимизга кўп йиллик 
меҳнати сингган таниқли кишилар ҳақида ёз-
ган. Сиз уларнинг номларини ўқишингиз би-
лан дарҳол танийсиз: Оқил Салимов, Мирза-
маҳмуд Мусахонов, Абдулҳамид Саидхўжаев, 
Пўлат Абдураҳмонов, Темур Алимов, Туроб 

Холтоев, Абдухолиқ Айдарқулов, Неъматулла 
Худойберганов. Маҳмудхон ака уларнинг кўп-
чилик биладиган хизматларини эслаб ўтиши 
баробарида ҳар бирининг ўзи гувоҳ бўлган 
фазилатларига тўхталади. Бу мақолаларнинг 
қимматини оширган.

У қаламга олган машҳур олимларнинг ном-
ларига кўзингиз тушиши билан Маҳмудхон 
акага ҳавасингиз келади: Ҳамид Сулаймон, 
Маҳмуд Мирзаев, Шавкат Акмалхонов, Эркин 
Шайхов, Сайёра Рашидова, Шавкат Воҳидов, 
Шодмон Намозов. Ҳар бири ўз соҳасининг би-
лимдонлари. Маҳмудхон аканинг бахти шун-
даки, улар билан юзма-юз учрашган, суҳбат-
лашган. Мақолаларида уларнинг илмий ва жа-
моат ишлари ҳақида ёзиши билан бир қаторда 
ҳаммамизга ибрат бўладиган инсоний хислат-
лари тўғрисида ҳам фикр юритган.

Ижод кишисининг қалам аҳли ҳақида ёзмас-
лиги мумкин эмас. Унинг Шуҳрат, Эркин Воҳи-
дов, Ориф Одилхонов каби адибларимиз, та-
ниқли журналистларимиз Анвар Жўрабоев, 
Сафар Остонов, Фармон Тошев тўғрисидаги 
эсдаликлари ўзига хослиги билан эътиборин-
гизни қозонади.

Маҳмудхон ака меҳнат кишилари ҳақида 
яйраб ёзади. Бу “Юсупов” номли помидор на-
вини яратган халқ селекционери Карим акага, 
томорқачилик кони фойда эканини амалда ис-
ботлаган Абдумўмин акага бағишланган ма-
қолаларида кўзга ташланади. Нега шундай 
дерсиз? Чунки унинг отаси Абдулҳақ Тоиров, 
онаси Тоҳирахон Мўминхўжа қизи ҳам меҳ-
натсевар инсонлар эди. Абдулҳақ ота меҳнат 
фаолиятини ўқитувчиликдан бошлади, кейин 
бир неча жамоа хўжалигини сидқидилдан бош-
қарди, ҳалол хизматлари инобатга олиниб, юр-
тимизда биринчи марта ташкил этилган “Қўй-
лиқ иссиқхона комбинати”га биринчи директор 
этиб тайинланди.

Уй бошлиғи юрак хуружидан бевақт вафот 
этгач, оиланинг катта юкини Тоҳирахон она 
зиммаларига олди. “Қизил тонг” фабрикасида 
ишлаб, икки қизини узатди, тўрт нафар ўғлини 
эл-юрт хизматини елкасига оладиган зиёли ки-
шилар қилиб тарбиялади. У фарзандларининг 
уйли-жойли, ували-жували бўлганини, ҳалол 
хизматлари билан элда обрў топганларини кў-

риб, табаррук тўқсон ёшда оламдан ўтдилар.
Шу ўринда Маҳмудхон акани ҳам, Тоҳира-

хон онани ҳам яқиндан билган қишлоқ хўжа-
лиги фанлари доктори, профессор, Ёзувчилар 
уюшмаси аъзоси Дилором Ёрматованинг фикр-
ларини келтирсак: “Оддий оилада туғилган ин-
сонда шунчалар камтарлик қаерда шаклланди 
экан, деб ўйга толаман. Ўйлаб-ўйлаб, охири 
муҳтарама оналари Тоҳирахон Мўминхўжа қи-
зини ёдга олдим. Маҳмуд аканинг бундай тар-
бияли, камтар, хокисор, беозор, ўта одобли ин-
сон бўлиб вояга етишида, албатта, меҳрибон 
оналарининг роли катта бўлган. Чунки оилада 
фарзанднинг шаклланишида онанинг роли бе-
қиёсдир. Шундай ҳар томонлама мукаммал, 
тарбияли ва билимдон инсонни, Маҳмуд ака-
дай ўғилни туғиб, тарбиялаб жамиятимизга 
берганлари учун бугун у онажонимизнинг жой-
лари жаннатда бўлсин, деб дуога қўл очаман”.

Севимли қирғиз ёзувчиси Чингиз Айтматов-
нинг устози болқор шоири Қайсин Қулиев шеъ-
риятига бағишланган мақоласини таржима қи-
лиш жараёнида ибратли бир хусусиятни ўзимга 
дастур сифатида қабул қилдим. Чингиз оға ма-
қоласида адабиётшуносларга ўхшаб устоз 
шеърларидан иқтибос келтирмайди, керакли 
ўринда Қайсин оғанинг шеърларини тўлиғича 
эътиборингизга ҳавола этади. Ахир шеърдан 
олинган бир парча шеър ҳақида тўлиқ тушунча 
бермайди. Мен ҳам Маҳмудхон аканинг шеър-
лари тўғрисида фикр юритишдан олдин унинг 
“Ватан учун” шеърини тўлиғича келтираман.

Ватан бу дилларнинг ҳароратидир,
Шодумон кунларнинг шарофатидир,
Эрк деган қалбларнинг саодатидир,
Юлдуз бўл, осмон бўл бу Ватан учун,
Ўғлон бўл, посбон бўл бу Ватан учун.

Юрт бағри рағбату ижод уммони,
Идроку ирода ғалаба они,
Энг кўҳна алёрлар тутмиш самони,
Наво бўл, қўшиқ бўл бу Ватан учун,
Ўлгунча ошиқ бўл бу Ватан учун.

Мени мафтун этган бу кўҳли очун,
Тоғларга отади гулли қулочин,
Баским, таърифини куйламай нечун,

Денгиз бўл, тўлқин бўл бу Ватан учун,
Шиддат бўл, жўшқин бўл бу Ватан учун.

Чўққили, қўл етмас тоғлари бордир,
Ризқу рўз бўлгувчи боғлари бордир,
Жаннатда топилмас чоғлари бордир,
Бағрида юлдуз бўл бу Ватан учун,
Теран бўл, илдиз бўл бу Ватан учун.

Фикримизни мухтасар айтадиган бўлсак, 
унинг шеърлари Ватанни севган, табиатни, 
инсонни, аёлни, қадриятларни, ҳаётни, ада-
биётни севган самимий қалбининг илҳомлари-
дир.

Ривоятларда ёзилишича, самодан бир 
фикр, ғоя бирданига олтмиш кишига йўналти-
рилади, лекин улардан биттасигина шу фикр, 
ғояни қабул қилар экан. Маҳмудхон ака қандай 
масъул лавозимларда ишламасин, ўзи томон 
йўналтирилган ана шундай фикр, ғояларни 
дафтарига ёзиб борди ва уларни “Фикрат дур-
доналари” сарлавҳали туркумига тўплади:

“Сиринг ошкор бўлмасин десанг, унинг сирт-
моғини қаттиқроқ боғла”, “Жумлалари жумбоқ, 
қарашлари топишмоқ эди”, “Ҳовлингдаги да-
рахтнинг сояси ҳам қўшнингга халал берма-
син”, “Аёлнинг дардини мўъжазгина дастрў-
молдан бошқа нарса кўтара олмаса керак”, 
“Ўзбек аёлининг алласи бор экан, Алпомишлар 
туғилаверади”, “Бойлигингга эмас, борлигингга 
шукур қил”, “Билимга ташна, донога ошна бўл”, 
“Таълим олаётганда таслим бўлма”, “Ҳақиқат 
— аёвсиз жангларнинг натижасидир”, “Ёш бо-
ланинг қалби оппоқ қоғозга ўхшайди, нимани 
ёзсанг, шуни ўқийсан”, “Ҳар бир даврнинг ўз 
давраси, ҳар бир давранинг ўз даври бўлади”, 
“Кимдир тарихни ўрганади, кимдир тарихда қо-
лади, яна кимдир тарихни яратади”, “Халқингга 
оид тариқдек тарихнинг қиймати ҳам баланд”, 
“Эшак минганнинг ҳаммаси Хўжа Насриддин, 
от минганнинг барчаси чавандоз эмас”, “Одам-
зод илм-фан ривожланиши орқали янги юлдуз-
ларни қанчалик кўп кашф этмасин, Мирзо Улуғ-
бек ягоналигича қолаверади”, “Онанг тайёрла-
ган таомнинг қирмочи ҳам мазали”, “Ўзингнинг 
ҳам, бошқанинг ҳам вақтини қадрла”. Биз ҳам 
охирги нақлга амал қилган ҳолда иқтибос кел-
тиришни тўхтатамиз.

Китобнинг “Замондошлар дил изҳорлари” 
бўлимида ижодкор дўстларининг мақолала-
рида Маҳмудхон аканинг бирор янги фазилати 
баён қилинади ёки унинг умрига оид ибратли 
маълумотлар берилади. Биз юқорида шун-
дай хотираларнинг биридан иқтибос келтир-
дик. Фикримизни тўлдириш мақсадида чиноз-
лик дўсти Файзулла Тожиқулов мақоласидан 
бир нурли лавҳани ҳавола этамиз: “Маҳмуд-
жон билан танишганимизга қарийб ўттиз беш 
йил бўлган бўлса, ҳозирги кунгача менинг ях-
ши-ёмон кунларда ёнимда турганини алоҳида 
таъкидлайман”. Ишончим комил, дўстликни, 
дўстларни қадрлайдиган Маҳмудхон ака ҳақи-
даги бу фикрларни шу бўлим учун дил сўзла-
рини ёзган барча муаллифлар мамнуният би-
лан маъқуллашади.

Сўзимизни Шароф Рашидов ҳақидаги хоти-
ралар билан бошлагандик. Хулоса ўрнида Ша-
роф Рашидовнинг бир ҳикматини ёдингизга 
солмоқчимиз: “Йўлнинг интиҳосини кўрай де-
ганлар уни босиб ўтишлари лозимдир”. Дар-
ҳақиқат, Маҳмудхон Тоировнинг “Ҳикматга йўғ-
рилган ҳаёт” китобидан завқ-шавқ туйишингиз 
учун уни ўзингиз мутолаа қилишингиз керак.

Асрор МЎМИН,
шоир ва таржимон,

Ўзбекистонда хизмат
кўрсатган журналист.

МУТОЛАА

ТАВАЛЛУД САНАСИГА ТУҲФА КИТОБ

  * * *
Бу заминда буюк тоғлар бор,
Оқ сочларин чўққилар тараб.
Юлдузлардан нарида бедор,
Шоҳ Улуғбек турибди қараб.
Оҳиста бос қадамларингни,
Амир Темур олмоқда ором.
Ҳадисларни тутганча қўлда
Қараб турар Бухорий бобом.
Қалаштириб уч-тўртта сўзни,
Мақтанмагин ёздим дея шеър.
Қадамингдан узолмай кўзни,
Кузатмоқда Ҳазрат Алишер.
Оқил бир ён, жоҳил бир тараф,
Чайқалмоқда бу кўҳна дунё.
Иймон, Ҳақнинг калитин ушлаб,
Қараб турар Мотуридий бобо.
Бу заминда юрмоқ осонмас,
Ҳис этганча шунча нигоҳни.
Бу заминда турмоқ осонмас,
Кўтарганча шунчалар тоғни...
Бу заминда буюк тоғлар бор...

     ҚАЧОН УЙҒОНАСАН?
Қодирий отилди, чопилди Чўлпон,
Беҳбудий чўлдами, даштда берди жон,
Бир сўроқ дилимни ўртайди ҳамон,
Қачон уйғонасан, эй ғофил банда?

Ерингни туз босди, иймонингни — чанг,
Нафсинг дарвозасин очиб қўйдинг ланг,
Ичингга ин қурган қандайин наҳанг,
Қачон уйғонасан, эй ғофил банда?

Қиблагоҳинг — доллар, ҳукмдоринг — пул,
Интилганинг — бойлик, маишат нуқул,
Боланг — чаласавод, ўзинг эса — қул,
Қачон уйғонасан, эй ғофил банда?

Каламушлар — мудир, тулкилар — қози,
Тўрт томонда тўти, майна овози,
Пулдорнинг қўлида бугун тарози,
Қачон уйғонасан, эй ғофил банда?

Яна замон дейсан. Замонда не айб?
Сайёд ношуд бўлса, камонда не айб?
Дон тўкилиб ётса, сомонда не айб?
Қачон уйғонасан, эй ғофил банда?

Кеча гўдак эдинг, бугун кайвони,
Мудраш билан ўтди умринг ҳар они.
Энди боланг мудрар — бу энг ёмони,
Қачон уйғонасан, эй ғофил банда?

Шундай ўтиб борар йиллар, асрлар,
Тўкилар боболар қурган қасрлар,
Мудраб келиб-кетар неча насллар,
Қачон уйғонасан, эй ғофил банда?

ВАТАН ҲАҚИДА
Ватанни тил учида
Севгучилар кўпайди,

Унга “жонларин фидо”
Қилгучилар кўпайди.

Уларга Ватан эмас,
Керак шуҳрату шони.

Олган темир тақа-ю,
Кийган заррин чопони.

Агар бирор босқинчи
Кириб келса Ватанга,

Улар учун сичқоннинг
Ини бўлар минг танга.

Ундайларнинг ялтироқ
Сўзига учма, Ватан.

Макр тўла нигоҳи,
Кўзига учма, Ватан.

Даладаги деҳқоннинг
Арт пешона терини.

У жимгина севади,
Шу бир парча ерини.

Эрта ёмон кунингда
Кетмони қалқон бўлар.

Бу муштларнинг зарбидан
Душманлар толқон бўлар.

Бу қўлларни тавоф қил,
Кўтар елка, бошингга.

Ахир ўшалар боис
Пашша тушмас ошингга.

Сўзбозларнинг ялтироқ
Сўзларига ишонма,

Ўз нафсини кўзлаган
Кўзларига ишонма.

Ватанни тил учида
Севгучилар кўпайди.

Унга “жонини фидо”
Қилгучилар кўпайди...

ШОИРЛИККА ДАЪВО ҚИЛМАСМАН...
Шоирликка даъво қилмасман,
Аммо қийнар дилдаги оғриқ.
Бу яранинг номин билмасман,
Битикларим шу билан боғлиқ.
Шоирликка қилмасман даъво,
Қийнар мени буқаламунлар.
Айтинг нега бунча тор дунё,
Шундан юрагимда тугунлар.
Шоирмасман, аммо узганим
Гулларнинг энг сараларидир.
Сўз эмас бу қоғозга тушган,
Юрагимнинг яраларидир...

АЙРИМЛАРНИНГ ҲАЁТИ...
Баъзиларнинг ҳаёти жаннат,
Қаҳратонда чўпонга қийин.
Болам дея чекади заҳмат,
Саратонда деҳқонга қийин.

Артиб қўйгин юздан терини,
Қадоқ қўлин кўзларингга сурт,

У жимгина севар ерини,
Кетмонидан бошланади юрт.

Меҳнатсевар, фидойи, камтар,
Бандасига сажда қилмайди.
Бир айби бор: тўрга чиқмас у,
Яна... арз қилишни билмайди!..

ШАРҚ ТАРОНАСИ
Дейдилар, куй билан яратган Эгам,
Жон ато этганмиш Одам зотига.
Шундан юракларга кирса қувонч-ғам,
Қўшиқ айланади дил бисотига.
Шундан ёришади кўнгил хонаси,
Шарқ таронаси бу, Шарқ таронаси!

Дерлар, осудалик иқболга мезон,
Тотувликдан яшнар Ватаннинг боғи.
Қўшиққа айланар замину осмон,
Авлодлар орзуси, аждодлар оҳи.
Тинчликдир санъатнинг асл онаси,
Шарқ таронаси бу, Шарқ таронаси!

Дерлар, тил ё миллат танламас қўшиқ,
Дилдаги туйғулар оҳангларда жо.
Фақат Мустақиллик, Истиқлол боис,
Ўзбек қўшиғини тинглади Дунё.
“Муножот”, “Лазги”нинг “ёна-ёна”си,
Шарқ таронаси бу, Шарқ таронаси!

Дерлар, Самарқанддир дунё сайқали,
Бунда буюкларнинг руҳи мададкор.
Бундаги ҳар бир ғишт санъат ҳайкали,
Ҳар битта кошинда сонсиз қўшиқ бор.
Маърифат бешиги, Шарқ дарвозаси,
Шарқ таронаси бу, Шарқ таронаси!

Ҳа, катта тўй қилар бу кўҳна замин,
Қанча элатларга шу ер ошиён.
Қўшиқ бирлаштирар бугун дунёни,
Яна Самарқандда жамланар жаҳон.
Етти иқлимда ҳам бор овозаси,
Шарқ таронаси бу, Шарқ таронаси!

МУҲАММАД ЮСУФ ХОТИРАСИГА
Шоир ўтди. Бир шоир ўтди,
Йиғладилар қалдирғоч, жайрон.
Навоийнинг ёнига кетди,
Қизғалдоқнинг бағри бўлди қон.

Шоир ўтди. Кўксини ёриб,
Шер наъраси, ўтли нолалар.
Тоғу-тошни кезганда ҳориб,
Бош эгарди алвон лолалар.

Шоир ўтди. Қоғозга эмас,
Юракларга ёзиб шеърини.
Қаршисида “осмон бўлди паст”,
Улуғлади она ерини.

Шоир ўтди. Ёлғончи, қўрқоқ,
Маддоҳларни сийламас эди.
Юрт ҳақида гап кетса бироқ,
Жонини ҳам аямас эди.

Шоир ўтди. Тебранди дунё,
Ҳар каломи Ҳаққа доирлар.

Юз йилда бир туғилар аммо,
Ҳақиқатни айтган шоирлар.

Шоир ўтди. Жаранг соз тинди,
Тиндиролмай ёмонларини.
Самолардан кузатар энди
Бу дунёнинг ёлғонларини.

Шоир ўтди. Бироқ энди у
Юракларда, тилда, ниятда.
Шеъриятдек яшагай мангу,
Дахлдордир Абадиятга...

УЧРАШУВ
Шийпон. Дам олиш пайти,
Бирдан таралди шов-шув.
Шоир кепти шаҳардан,
Бўлармиш зўр учрашув.

Сув сепилди кўчага,
Болалар елиб қолди.
Ва ниҳоят, кутилган
Шоир ҳам келиб қолди.

Бошланди мушоира,
Ой ҳақида шеър ўқилди.
Оби-ҳаво, нарх-наво,
Сой ҳақида шеър ўқилди.

Бироқ, бироқ учрашув,
Юракларни ғашлади.
Бироздан сўнг мухлислар
Бир-бир эснай бошлади.

Шоир эса тўхтамас,
Борган сари қайнарди.
“Биз зўрмиз, ура!” дея,
Битта гапни чайнарди.

Шунда шамол турди-ю
Учиб кетди қоғозлар.
Чидай олмай хўрликка,
Қочиб кетди қоғозлар.

Кулги, қарсак, қийқириқ,
Янграр ҳамма томонда.
Шоирнинг шеърлари-чи,
Учиб юрар осмонда.

Бу ҳолдан барча хурсанд,
Аммо шоир лол эди.
Аҳмад чўрткесар шу пайт
Ҳазил аралаш деди:

“Шоирим, шеър ёзсангиз,
Энди биз томон юринг.
Шамол, қуёшимизга
Уларни тутиб кўринг!

Шояд шамолимизга
Шеърингиз беролса дош,
Шунда меҳнатингизга,
Баҳо беради Қуёш...”

Шундан учрашув деса,
Кўплар эслар шу ҳолни.
Негадир шеърларнимас,
Шоир, Аҳмад, шамолни...

ШЕЪРИЯТ Ёр МУҲАММАД

БУ ЗАМИНДА БУЮК ТОҒЛАР БОР...БУ ЗАМИНДА БУЮК ТОҒЛАР БОР...

Муаллиф ҳақида:
Ёр МУҲАММАД (Ёрмамат Рустамов) 

Жомбой туманида туғилган. Самарқанд 
Давлат университетининг рус филоло-
гияси факультетини битирган.

Жомбойда мактаб директори, Самар-
қанд вилоят телерадиокомпаниясида мух-
бир, махсус мухбир, муҳаррир, бош му-
ҳаррир ўринбосари бўлиб ишлаган.

Кейинчалик “Правда Востока”, “Ма-
ҳалла” газеталарининг Самарқанд вилоя-
тидаги махсус мухбири сифатида фаолият 
кўрсатган. Ҳозирда у вилоят “Зарафшон” 
ва “Самаркандский вестник” газеталари 
бирлашган таҳририятининг махсус мух-
бири бўлиб ишламоқда.

Муаллифнинг “Муҳаббат бекати”, “Юр-
тим нафаси”, “Кўнгилга ташриф”, “Қуёшни 
сиғдирган юрт”, “Мангуликнинг 30 лаҳ-
заси”, “Меҳр дарахти” каби 10 га яқин ки-
тоблари нашр этилган.

Шунингдек, М.Лермонтов, С.Есенин, 
М.Цветаева, А.Блок, Л.Хаустов каби та-
ниқли рус шоирларининг айрим шеърла-
рини ўзбек тилига таржима қилган. Ўзбе-
кистон Ёзувчилар уюшмаси аъзоси.

  СЎЙЛАГИН...

Шоир, юртнинг замину осмонидан сўйлагин,
Дилга ўт ёққан ҳуру ғилмонидан сўйлагин.

Мулозимларни мақтаб пойга қўяр маддоҳлар,
Ҳақ сўз қаршисида гунг забонидан сўйлагин.

Булбул бир четда қолиб, тўтиларга жой берган,
Тилбузардек ойнаи жаҳонидан сўйлагин.

Хайриятки, адолат сари бурилди карвон,
Инсонни улуғлаган замонидан сўйлагин.

Аммо ўрганган кўнгил ўртанса ҳам тўймагай,
Жон кулфати — нафснинг ўпқонидан сўйлагин.

Кечаги амалдорлар бугун катта тадбиркор,
Сен аларнинг яхшиси, ёмонидан сўйлагин.

Офтоб тиғида куйиб, ёрилган қўл, бармоқлар,
Кетмон тутган қўлларнинг армонидан сўйлагин.

Она замин бағрига олсин десанг беминнат,
Ёр Муҳаммад, энг сўнгги маконингдан сўйлагин.

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Биз ўқиган даврда мактаб 
ҳар йили августнинг охирида 
ўқувчиларга бепул дарсликлар 
тарқатар эди. 5-синф учун 
дарсликларни олиб келдим. 
Орасида, хотирам адаштирмаса, 
“Мактабда ишлаб чиқаришни 
ташкил этиш” дегани ҳам бор эди. 
Бу амалда меҳнат фани дарслиги 
ҳисобланар эди.

Лекин...

Уч ойга яқин пахта теримида қат-
нашганимиз учун меҳнат дарси кера-
гидан ортиқ даражада қисқариб ке-
тар, қолганларида ҳам мактабнинг 
боғида ишлар эдик. Ўқитувчимиз лоа-
қал бир марта бўлсин: “Шу китобни 
очинглар, фалон мавзуни ўқинглар”, 
— демаган. Мусиқа фани дарсликла-
рининг аҳволи ҳам шунга ўхшаш эди.

Камина “Мусиқа” дарслигини мус-
тақил ўқиб, ноталарни ўрганганман. 
Кейин “Юлдузча” ашуласи куйини ай-
нан шу дарсликдаги ноталар орқали 
ўрганиб, рубобда чаладиган бўлган-
ман. Демак, “Мактабда ишлаб чиқа-
ришни ташкил этиш” дарслиги ҳам 
бошдан-охир ўқилган, албатта.

Бир жойида парник қилиш ўргатил-
ган-да.

Январь ойи ўрталарида устини 
шиша (ойна) ром билан ёпиш мумкин 
бўлган миқдордаги ерни 1 метрдан 
зиёдроқ қилиб қазасиз. Кейин унинг 
70-80 сантиметрига янги гўнг сола-
сиз. Устидан бирон челак иссиқ сув 
ҳам сепиб юборасиз. Шишали ромни 
бостириб, термометр қўйиб қўясиз. 
Бирон ҳафта кутсангиз, ичкарида ис-
сиқлик 10 даражадан ошади. Тамом, 
январнинг охирги ўн кунлигида поми-
дор уруғини экиш мумкин. Кечалари 
жуда совуқ келса, ром устидан эски 
кигизми ё кўрпами ёпасиз. Жуда қат-

тиқ совуқ бўлса, сим тортиб, ичкарида 
бир лампочка ёқиб қўйиш йўлини қи-
ласиз. Хуллас, икки ойда помидор кў-
чати ерга олиб ўтқазишга тайёр ҳолга 
келиб, гуллай деб қолади.

Шуни ўқидим-у, тинчим бузилди-ку. 
Дадамнинг жонларини едим. Айвон-
даги ашқол-дашқоллар орасидан бир 
эски деразанинг ромини топдим. Ус-
тага уларга шиша қўйдириб беришла-
рини сўрадим. Дадам раҳматли туман 
қишлоқ хўжалиги бошқармаси колхоз-
лар бўлимининг бошлиғи эдилар.

— Помидор кўчатининг тайёрини 
керагича келтириб бераман, ўтқаза-
сан, — дедилар. Шу гапга кўнаманми?

Хуллас, бешинчи-ўнинчи синф-
ларда ўқиганимда ҳар йили ўзим ана 
шу кичкина парникда кўчат етишти-
риб, 1 апрель куни ерга ўтқазганман, 
1 июнь куни биринчи қизарган поми-
дорни узганман. Махсус дафтар ту-
тиб, помидор ўстириш жараёнларини 
ёзиб борар эдим. Шунинг учун бу са-
налар қаттиқ ёдимда қолган.

Ким болалигини қўмсамайди, дей-
сиз?

Бу йил бозордан тайёр помидор кў-
чати сотиб олиб, 1 апрель куни ерга 
ўтқаздим. Тахминимча, 1 июнь куни 
биринчисини узишим керак эди. Худо-
нинг қудратини қаранг: ўша куни илк 
ҳосилни олдик.

Мана, бугун 4 июнь. Яна 2 дона по-
мидор қизарибди.

Бозор помидорга тўла. Ошхона-
миздаги совиткич (холодильник) ҳам 
бу неъматдан холи эмас, албатта.

Бироқ...
Ўз қўлларинг билан етиштириб, 

узиб олиш гаштини, кайфини, шукро-
насини бошқа ҳеч нарса билан ўлчаб 
бўлмайди-да!..

Султонмурод ОЛИМ

Тақдир сийлови ҳақида 
ўйлаганимда, энг аввало, бағри 
кенг, кўнгли тоза, ростгўй, лозим 
бўлганда ўзгалар манфаатини ўз 
манфаатидан устун қўя оладиган 
инсон билан умри басар қилиш 
менга насиб этгани деб биламан. 
Ҳа, Носир Фозиловдек инсонга 
ҳамнафас бўлганим, унинг 
ардоғида яшаганим Яратганнинг 
менга қилган беназир сийлови 
эди. Мен у кишини наинки турмуш 
ўртоғим, балки чинакам устозим, 
устоз бўлганда ҳам нафақат 
адабиёт, балки ҳаёт сабоғини ҳам 
берган раҳнамойим деб биламан.

У киши ўз васиятларида эътироф 
этганларидек, биз яхши яшадик. Яхши 
яшаш, бу фақат тўкис, бекаму-кўст умр 
ўтказиш дегани эмас. Балки, бир-би-
рингни тилдамас, дилдан ардоқлаб, 
дилдан тушуниб яшашдир.

Бўйимдай бўй топдим-у, кўнглим-
дай кўнгил топмадим, деган гап бор. 
Бизда эса айнан ана шу нарса бор 
эди: биз кўнгилдан топишган эдик. Тў-
кис яшаб, ошиб-тошиб кетмадик, са-
рой қурмадик, қўша-қўша машина-
ларга, хориж курортларига дам олиб 
келишларга ружу қўймадик. Иккимиз 
ҳам баҳоли қудрат қалам қитирлатиб, 
шунинг орқасидан топганимизга қа-
ноат ва шукур қилиб, камтарона яша-
дик. Шукр, ҳаётда қувончли кунлари-
миз оз бўлмади. Ёлғизгина ўғлимиз кўз 
олдимизда бўй кўрсатиб, оёққа туриб 
келиши, ҳаётда ўз ўрнини топиши, ке-
лин туширганимиз, бирин-кетин ўғил-
қиз набираларимиз дунёга келиши, 
Носир акамнинг ижоддаги қадам-ба-
қадам эришган ютуқлари, унвону ор-
денлар, давлат мукофотлари билан 
тақдирланишлари, ўзимизда ҳам, қар-
дош қозоқлар юртида ҳам эъзозу эъти-
бор қозонишлари... буларнинг барчаси 
иккимизни бирдай қувонтирар, кўнгли-
мизни тоғдай кўтарар эди...

Албатта, биргаликда кечган ҳаёти-
миз давомида ҳам синовли кунлар кўп 
бўлди. Лекин ёнингда ишонганинг, тоғ-
дай суянчинг бўлса, синовли кунларни 
енгиб ўтишинг осонроқ кечар экан. 
Бирга яшасанг-у, ўзингни ёлғиз ҳис 
қилсанг, бундан ёмони йўқ. Носир ака 
иккимиз ҳар қандай вазиятда бир-би-
римизни ёлғизлатиб қўймадик. Бир-би-
римизни эҳтиёт қилиб, авайлаб-асраб 
яшадик. Фақат у киши кетдилар-у, на-
заримда, тақдир биздан юз ўгиргандай 
бўлди. Кетма-кет келган мусибатлар, 
йўқотишлар қаршисида ёлғиз қолган-
дай сездим ўзимни. Чунки энди ёнимда 
тоғдай суянчиқ бўлиб турадиган инсон 
йўқ эди-да.

* * *
2017 йилнинг охирларида Носир 

ака хасталаниб қолдилар. Шифохона 
муолажалари наф бермади. 2018 йил-
нинг 13 январида эса... оиламиз ус-
тунидан айрилдик. Уйимиз ҳувиллаб 
қолди. Ичимга чироқ ёқса, ёришмас 
бир аҳволда қолдим. Устоз бор файзу 
баракани, тинчлик-хотиржамликни, 
яхши кунларни ўзлари билан олиб кет-
гандек бўлдилар.

Аввалига ўғлимизнинг бизнес ҳам-

корларининг номардлиги сабаб, уйсиз 
бўлиб қолдик. Бир неча йил ижарадан-
ижарага кўчиб юриб сарсон бўлдик.

Шунда ёрдам сўраб, Ўзбекистон 
Ёзувчилар уюшмаси раиси Сирожид-
дин Саййидга мурожаат қилдим.

У киши: “Биз Носир бобони яхши кў-
рамиз, албатта ёрдам берамиз”, деб 
кўнглимни кўтарди. Кўнглимиз анча 
таскин топиб юрган кезларимиз оила-
миз бошига мусибат тушди. Ёлғиз ўғ-
лимиз Хондамир 42 ёшида тўсатдан 
инсультга учраб, оламдан ўтди. Боқув-
чисиз қолдик. Ҳеч кимнинг бошига фар-
занд доғи тушмасин экан. Ўзимизни 
ўнглаб олишим қийин кечди. Яшашга 
уйимиз, ижарага тўлашга пулимиз йўқ 
эди. Маслаҳатни бир ерга қўйиб, мен 
жиянимникига, келин болалари билан 
ота-онасиникига бориб яшайдиган бўл-
дик.

Шундай синовли дамларда қарин-
дошлар, меҳр-оқибатли яхши одам-
лар, Ёзувчилар уюшмаси мутасадди-
лари ҳолимиздан хабар олиб, кўмак 
бериб туришди... Аммо кўргиликлар, 
синовлар ҳали тугамаган экан. Жия-
нимникида яшаб турганимда бир эҳ-
тиётсизлигим оқибатида оёғим синиб, 
ўзим тўшакка михланиб қолдим...

Сабрнинг таги сариқ олтин, дейи-
шади-ку, Ўзбекистон Ёзувчилар уюш-
масининг раиси Сирожиддин Саййид, 
устознинг садоқатли, меҳр-оқибатли 
шогирдларининг саъй-ҳаракати би-
лан қайтадан Ватанли бўлдик. Давла-
тимиз раҳбари кўрсатмаси билан умр 
йўлдошим Носир Фозиловнинг ада-
биётдаги ва халқлар дўстлигини мус-
таҳкамлашдаги хизматларини ино-
батга олиб, бизга икки хонали уй совға 
қилинди. Хурсандчиликдан кўз ёшла-
римизни тия олмай қолдик. Умр йўл-
дошим ўзлари жисман орамизда бўл-
масалар-да, адабиётга қилган бена-
зир хизматлари, меҳнатлари туфайли 
бизга ёрдам бердилар.

Ўзбекистон Ёзувчилар уюшмасида 

нашрга тайёрланган Носир Фозилов-
нинг “Танланган асарлар”и, яқинда эса 
“Топдиму йўқотмадим” китобларининг 
тўлдирилган нашри чоп этилди...

Биз ҳозирда кўрган азоб-уқубатла-
римиз бир қадар унутилиб, бошпана-
миз борлигига шукроналар айтиб, ке-
линим ва набираларим билан бирга 
Юртбошимиз совға қилган уйда мин-
натдорлик туйғуси ила яшамоқдамиз.

Набираларимизнинг илмли, би-
лимли бўлиб, хорижий тилларни, 
компьютер технологиясини пухта ўр-

ганиб, элимизга, юртимизга хизмат қи-
ладиган баркамол инсонлар бўлишига 
ҳаракат қиляпмиз.

Яхши одамларнинг қўллаб-қувват-
лови натижасида ҳаётимиз изга тушди. 
Тинч-хотиржам кунларга қайтдик.

Шукр ва сабрда гап кўп экан. Сий-
ловли кунларга шукр қилдик, синовли 
кунларга сабр қилдик. Мана, тақдир 
бизларни яна яхши кунлар билан сий-
лади.

Аллоҳга беадад, беҳисоб шукрлар 
бўлсин!

Муборак ФОЗИЛОВА

ТАҚДИР СИНОВЛАРИ ВА 
СИЙЛОВЛАРИ... Ёзнинг биринчи Ёзнинг биринчи 

куни туҳфасикуни туҳфаси

Метро ўриндиғида ўтириб борарканман, 
рўпарамдаги дераза ойнасидаги аксим бир 
қарашдаёқ ғалати кўринди: икки елкам олдинга 
энгашган, бошим ёнга қийшайган, юзимда 
лоқайдликми ё чарчоқ... қўлимдаги гулдастани 
худди супургидек пастга осилтириб боряпман... 
Ҳолбуки, чиройлию яшноқ гуллардан тузилган бу 
гулдастани яқиндагина менга бир даврада ҳурмат 
билан совға қилишди, кўнгилни кўтарадиган 
чиройли тилаклар билдиришди. Яна ойнага 
қарадим: ғира-шира аксим бир қарашдаёқ 
ёқимсиз... аслим қандай кўринаётган экан? 

Шошиб елкамни кўтардим, гўё ёпилиб ҳурпайиб 
турган қанотларимни очдим; бошимни тўғри, тик ту-
тишга уриндим; хўрлагандай пастга осилтирганим гул-
ларни ўзимга қаратдим, елкамга тенглаштириб баланд 
кўтардим, гуллар юзимга ҳарорат сочгандек бўлди. 
Яна қаршимга – деразага қарадим: тик қаддим, нимта-
бассумли юзим қандай яхши, қандай чиройли, ўзимга 
ёқиб кетган бу қиёфам бошқаларнинг ҳам кайфиятини 
кўтарса керак. Хаёлимда бир сатр тизилди:

Гулни гулдек эъзозлаб кўтар...
Ён-атрофимни кузатишга рағбатим, қизиқишим ҳам 

ортгандек. Ўриндиқларнинг нариги бўлагидаги қизча 
билан онаси диққатимни тортди. Оппоқ пахтадек қиза-
лоқ, лекин сочлари таралмаган; тўрт ёшларда бўлса 
керак, ҳеч ким билан иши йўқ, оғзини очганча бармоқ-
ларини бир-бир тишларига теккизади. Ўриндиқни, ли-
киллатиб ўтирган оёғини ушлайди, бармоқларини яна 
оғзига солади... Онасига: “Болангизга қаранг, қўлини 
оғзига солмасин”, деб ишора қилгим келади, аммо аёл 
на қизчасига ва на атрофга қарайди, кўзлари номаъ-
лум нуқтага тикилган. Ҳолбуки, ёнгинасида боласи – 
жаннат чечаги, Аллоҳнинг аёл зотига бериши мумкин 
бўлган неъматларининг гултожи. Бу қизчага атрофи-
даги одамлар, шитоб бораётган метро поезди, бири 
бирига ўхшамайдиган бекатлар ва уларнинг номлари, 
одамларнинг муносабатлари жуда қизиқ, саволлари 
кўп... Буни ҳаммадан олдин ва ҳар дақиқа ҳис этиш, 
боласининг қизиқувчан дунёсига ҳар жиҳатдан қизиқув-
чан, ғамхўр устоз бўлиб юз тутиш аёлнинг энг улуғ мар-
табаси – оналикнинг бахти, истиқболи эмасми?

Шунга ўхшаш (деярли ҳар қадамда) учрайдиган ҳаё-
тий манзаралар хаёлимда ўта бошлади: автобусда, 

хиёбонда, уйда, йўлда... ёнида кичкина боласи бўлган 
оналарнинг қарийб етмиш, саксон фоизи қўлидаги те-
лефонга банд ёки маҳлиё. Баъзида онасининг қўли ёки 
этагидан тортқилаб, пинжига тиқилиб эркаланиб, ҳатто 
бақир-чақир билан онасини ўзига қаратмоқчи, нимадир 
демоқчи бўлган кичкинтойларга меҳринг товланади, 
уларни лоқайдлик ёки жаҳл билан силтаб ташлаётган 
аёлларни кўрганда, болага қўшилиб йиғлагинг келади. 
Ҳолбуки, онанинг ёнида ўз келажаги: ниҳолга монанд 
бу кичкина инсоннинг тўрт мучаси қанчалар соғлом 
бўлса, атрофидаги олам ҳақидаги тушунчаю билим-
лари қанчалар рост ва кенг бўлса, наботот, ҳайвонотга 
муҳаббату шафқати кун сайин улғайиб камол топса...  
бугун дастлабки қадамларию сўзлари билан оиласида 
ўрни, қадри, вазифалари борлигини ҳис этиб борса, 
ота-она учун бундан ортиқ қувонч бормикин? Кичкин-
той ҳаётда ўрни борлигини ҳис этиб турса, атрофида-
гиларни англаб тушунса, улар билан мулоқотга қобил, 
ҳушёру огоҳ бўлса бу – жамиятнинг  эртаси учун қўйил-

ган дастлабки ишончли қадам. 
Республикамиз аҳоли сонининг табиий ўсиши бў-

йича дунёда юқори ўринлардан бирида туради. Ёш бо-
ласи бўлмаган хонадонлар кам топилади.  Аллоҳ бан-
даларини жаннат гуллари билан сийлаган ва банда-
ларига бу неъматларни ўз мақомига муносиб асраш, 
парваришлаш, улғайтириш, камолга етказиш вазифа-
сини топширган.

...Чувалашган ипларнинг бирини тортсанг, бошқаси 
илашиб чиққани каби, устознинг, олимнинг, шифокор-
нинг, ижодкорнинг... қўйинг-чи, тонгда кўча супураёт-
ган фаррошнинг ҳам фахрланиб бажаришга арзийди-
ган масъулиятлари бор. Кўз олдимга халқ тақдирига 
масъул каттаю кичик идораларда ўтирган масъул-
лар келди: уларга билдирилган, юклатилган масъу-
лият, ишонч, биринчидан, Яратганнинг яхши йўлдаги 
синовли имконияти бўлса, иккинчидан, бу масъулият 
ва ишонч жамият аъзолари томонидан тақдим этил-
ган рамзий гулдастага қиёс эмасми? Бу хайрли синов 
насиб этганидан шукроналик адоси халқни англаш, 
мушкулини осон, турмушини фаровон, муаммоларини 
ечишга ҳисса қўшишда кўринади. Таассуфки, оммавий 
ахборот воситаларида турли даражадаги амалдорлар-
нинг порахўрлиги, қўполлиги, кибру ҳавоси, тамагир-
лиги, ахлоқий бузуқлиги, бемеҳр ва шафқатсизлиги ҳа-
қидаги расмий хабарлар, видеолар кўпайса кўпайяпти, 
аммо камайгани йўқ. Бундай инсонлар мамлакат Пре-
зиденти, халқ ишончу ҳурмат билан тақдим этган ун-
вон, лавозим, эътибор шарафини, ҳурмат-эътибор 
қадрини ерга урганлардир. Бундай ношукурликларнинг 
табиий оқибати бўлган  маъмурий жазолар, қонуний 
ҳукмларни “кимлардир ўзлари ўзига муносиб кўрди” 
дейиш ғалатига ўхшайди-ю, аслида, тўғри.      

Кўз олдимга беихтиёр Ўзбекистон байроғини маҳ-
кам тутганича баланд кўтариб бораётган қадди тик, 
боши мағрур, қадамлари шаҳдам, юзларида иродаю 
ифтихор, қатъият мужассам ҳарбий ўғлонлар келди. 
Ватан тарихининг жанговар, мардона саҳифаларини 
шу ўғлонларнинг оталари, оға-инилари номлари ёри-
тиб турибди. Улар Ватан мустақиллиги рамзи бўлган 
байроғимизни қалбда ҳам, қўлда ҳам доим тик кўтара-
дилар. Ҳа, байроқни... ҳаётда бизга насиб этган барча 
эзгуликлар, хайрли неъматларни ўз номи, мақомига 
мос эъзозламоқ керак.

Муҳтарама УЛУҒОВА

КЕЧИНМА АЧЧИҚТОШ

ÃÓËÍÈ ÃÓËÄÅÊ ÃÓËÍÈ ÃÓËÄÅÊ 
Ê¤ÒÀÐÌÎ£ ÊÅÐÀÊÊ¤ÒÀÐÌÎ£ ÊÅÐÀÊ

У туманда ишларди. Савияси ҳам 
шунга мос. Нима бўлди-ю, бошига 
бахт қуши қўнди. Уни вилоятдаги 
бир ташкилотга раҳбар қилиб кўта-
ришди. Янги раҳбарнинг ташрифи 
ғалати бўлди. О! Унинг юришлари, 
димоғига қурт тушган, дағдағаю 
отаси тенги ходимларга ҳам сенси-
рашлари...

Қизиғи шундаки, у туманда ишлага-
нида, шу ташкилотдагиларни яхши та-
нир, муомаласи ҳам “силлиқ супурги” 
эди. Амал курсисига мингач, бир дума-
лаб, қадамидан кибр сочадиган ким-
сага айланди-қолди.

Аввалги раҳбар дунёқараши кенг, 
мулоҳазакор бўлгани учун кўпчилик-
нинг меҳрини қозонган. Бообрў таш-
килот эмасми, бошқарув ҳам шунга 
яраша эди-да! Ижтимоий тармоқларда 
амалий ишлар батафсил ёритилар, 
собиқ раҳбар эса дуч келган нарсага 
ўзини тиқиштиравермас, матбуот ко-
тибига: “Менга урғу берманг, ишласам, 
ойлигимни оляпман. Вазифамиз — 
қуйи қатламдаги ютуқларни ёритиш”, — 
дерди. Боз устига, у соҳани миридан-
сиригача билар, шу учун тизимдагилар 
ҳам ҳурматини жойига қўярди.

Амал курсисининг янги соҳиби ишни 
йиғилишда танқиддан бошлади: “Сиз-
ларнинг ишларингиздан рози эмасман! 
Раҳбарнинг ижтимоий тармоқларда, 
турли матбуот нашрларида кўриниши 

ҳар кун асосий планда бўлиши керак! 
Ҳар ярим соатда тўртта расм ва битта 
гап бўлса, етади”. Кимдир унинг обрў-
эътибори ва фаолияти бошқача ёнда-
шувни талаб қилиши ҳақида гап бош-
лаган эди... “Кимга керак узундан-узун 
гаплар? Ақлли жумлаларингизни пиши-
риб енг!” деган жавоб олди.

Ҳамма донг қотди. Ахир вилоятдаги 
саноқли, кўзга кўринган корхоналардан 
бири...

Эртасидан ташкилот телеграм кана-
лидаги ҳар бир хабар янги раҳбарнинг 
8-9 та расми билан чиқадиган бўлди. 
Бошлиқ туман-шаҳарларга борар ва 
расмга тушар, шунингдек, бир соатнинг 
ичида соҳада учрайдиган узрли ҳолат-
лар учун ҳам ўнлаб ишчиларни ишдан 
бўшатиб юборар эди. Уларнинг ора-
сида тизимда 30-40 йил ишлаган фидо-
йилар ҳам бор. Аммо дардингни кимга 
айтасан?..

Ҳаммаёқ пиар бўлиб кетди. Блогер-
ман дегани билан шартномалар ту-
зилди. Натижа шу бўлдики, вилоятдаги 
нуфузли ташкилотлардан бирининг 
инстаграмда реклама қилинадиган ош-
хона ва кийим-кечак дўконларидан уму-
ман фарқи қолмади.

Айтишларича, янги раҳбар телеграм 
каналларда ҳар расмини кўрганда бир 
қоп семирар эмиш. Охири бахайр бўл-
син-да...

Обид ҚЎЛДОШ

РАҲБАРНИНГ ВАЗИФАСИ РАҲБАРНИНГ ВАЗИФАСИ 
ПИАРДАН ИБОРАТМИ?ПИАРДАН ИБОРАТМИ?


